
БАХТ КАЛИТИ ОИЛАДА, 
ЖАМИЯТДА 

Комиссиямиз томонидан тазйиқ ва зўравонликнинг 
келиб чиқиш сабаблари ўрганилганда, фақат эркак 
эмас, балки аёлларда ҳам камчилик ва нуқсонлар 
борлиги, доимий ҳаётидан ношукр кайфиятда 
яшаши, қайнона ва келин ўртасида юзага келаётган 
муросасизлик, учинчи шахснинг аралашуви билан 
оилаларнинг пароканда бўлаётгани аниқланди. 

ЁНИБ КЕТГАН БОЗОРЛАР
БУ КАБИ ОФАТЛАР ОРТИДАН 
КЎРИЛГАН МОДДИЙ ЗАРАРЛАРНИ 
КИМ ТЎЛАЙДИ?

...Ўтган ҳафта Андижондаги Шаҳрихон бозори 
ёнгани ҳақидаги нохуш хабар ижтимоий 
тармоқларга ёйилди. Бу офатни бартараф этиш учун 
20 та ёнғин ўчириш машинаси жалб қилингани, 
жабрланганлар йўқлиги ҳақида расмий ахборот 
берилди.

ЗИЁРАТ
         ЗИЁФАТ
ЧЕГАРАСИ
ҚАЕРДА?

АБАДИЙ 

ЎЗБЕКИСТОН – ХИТОЙ 

Я Н Г И  Ҳ А Ё Т  У Ч У Н ,  Я Н Г И  Ў З Б Е К И С Т О Н  У Ч У Н !

Ўзбекистон Республикаси Президенти Шавкат Мирзиёевни расмий кутиб олиш маросимида 
ўзбек миллий мусиқаси – “Андижон полкаси” янграгани мезбонлар олий мартабали меҳмон 
бошчилигидаги катта делегацияга жуда самимий эҳтиром кўрсатишидан дарак бўлди. Катта 
делегация деганимизнинг сабаби шундаки, Шавкат Мирзиёевга Қорақалпоғистон Республикаси 
Жўқорғи Кенгеси раиси, Тошкент шаҳри ва вилоятлар ҳокимлари, деярли барча вазирлар, турли 
ташкилот ва идоралар раҳбарлари, бизнес доираларининг юзлаб  вакиллари ҳамроҳлик қилишди. 
Нафақат давлатлараро, балки ҳудудлараро тўғридан-тўғри ҳамкорликни йўлга қўйиш, тадбиркорлик 
соҳасидаги қўшма лойиҳаларни мисли кўрилмаган босқичга олиб чиқиш кун тартибининг асосий 
масалаларидан бири бўлди.

Буюк Турон ва Чжунго! Фарғонанинг қорабайир 
отлари ва Хитойнинг темир тулпорлари, Конфуций ҳик-
матлари ва Берунийнинг “Қадимги халқлардан қолган 
ёдгорликлар”и, кўҳна иероглифлар ва Урхун-Энасой 
тош битиклари. Бир ёқда ханлар, кейин цинлар, бир ёқда 
эса аввал турлар, сўнг сакмассагетлар...

Азалдан немислар Хина, португаллар Чина, фран-
цузлар Шин, инглизлар Чайна деб атайдиган қадимий 

ўлканинг номи Хань сулоласининг вориси саналган 
Цинь ҳукмдорлари билан бевосита боғлиқ. Шарқий 
европалик лар, хусусан, руслар кўпроқ қўллайдиган Ки-
тай истилоҳи эса Хитойнинг шимолий-ғарбий қисмида 
яшаган Кидан хонлигига бориб тақалиши тарих китобла-
рида баён этилган.

(давоми 3 бетда)

ВА
    ҲАЖГА, УМРАГА 

БОРИБ КЕЛГАН ҲАР БИР 
ЮРТДОШИМИЗ МАЪНАВИЯТ 

ТАРҒИБОТЧИСИ БЎЛИШИ, 
ОДАМЛАРНИ ЯХШИЛИККА 

БОШЛАШИ КЕРАК. АФСУСКИ 
ҲАММА ЖОЙДА ҲАМ 

ШУНДАЙ БЎЛМАЯПТИ. 
ЗИЁРАТ БАҲОНА ЎЗИНИ КЎЗ-
КЎЗ ҚИЛИШ, МАНМАНЛИККА 

БЕРИЛИШ КАБИ БИЗГА 
ЯРАШМАЙДИГАН ХУНУК 

ҲОЛАТЛАР КЎЗГА 
ТАШЛАНЯПТИ.

  Шавкат 
МИРЗИЁЕВ

БЕШ ЙИЛЛИК САРҲИСОБ ВА ЯНГИ ҒОЯЛАР МУҲОКАМАСИ

Айни пайтда Ўзбекистон Либерел-демократик партиясининг Олий Мажлис Қонунчилик палатасидаги 
фракцияси аъзолари ҳудудларда аҳоли муаммоларини ўрганиш мақсадида Ўзбекистон Республикаси 
Президенти Халқ қабулхоналари билан ҳамкорликда фуқаролар сайёр қабулини ўтказишмоқда. Қабул 
жараёнида кўтарилган масалаларни маҳаллий ижро ҳокимияти органлари билан биргаликда жойида ҳал 
этиш чоралари кўрилаётир. 

Ўз фаолиятини такомиллаштиришда кўпчилик билан 
маслаҳатлашиш, мутахассислар фикр-мулоҳазаларига қулоқ тутиш 
O‘zLiDePнинг яхши анъанага айланган иш услубларидан бири. 

МУЛОҚОТ

Яқинда партия Сиёсий Кенгаши 
Ижроия қўмитасида сиёсий кучнинг 
тиббиёт йўналишидаги дастурий мақ-
садлари бўйича иш олиб борувчи ишчи 
гуруҳнинг навбатдаги йиғилиши бўлиб 
ўтди. Тўпланганлар – партиямизнинг 
тиббиёт соҳасида ишловчи фаолла-
ри O‘zLiDePнинг ўтган бир неча йилда 
мазкур йўналишда олиб борган фао-
лиятини таҳлил қилдилар. Шунингдек, 
иш самарадорлигини ошириш, тако-
миллаштириш юзасидан аниқ, асосли 
таклиф ва тавсияларни ўртага ташла-
дилар. 

Ишчи гуруҳ раҳбари, Олий Маж-
лис Қонунчилик палатаси депутати 
Ғайрат Абдиев кейинги беш йилда 
O‘zLiDePнинг тиббиётни ривожланти-
ришга қаратилган дастурий вазифала-
рининг бажарилиши тўғрисида қисқа-
ча сўз юритди. 

Халқ ноиби қайд этганидек, соғ-
лиқни сақлаш тизимида олиб бори-
лаётган ислоҳотларни изчил давом 
эттириш мақсадида мамлакатимиз 
Президенти томонидан 7 та қарор ва 
фармон қабул қилинди. Бошқа ижо-
бий ўзгаришлар қаторида хусусий 
тиббиёт ҳам жадал ривожланди ва 
соҳада соғлом рақобатни юзага кел-
тирди. Масалан, биргина 2021 йилда 
респуб ликамизда 457 та хусусий ши-
фохона ташкил этилди.  316 тасининг 
фаолияти кенгайтирилди. Хусусий 

тиббиёт ташкилотларига 129 та тиб-
бий ихтисос лик бўйича лицензия оли-
шларига имкон яратилди. Шунингдек, 
2021 йилдан хусусий тиббиёт муасса-
саларига ҳам трансплантология каби 
мураккаб жарроҳлик амалиётини ўт-
казишга рухсат берилди.

Бугунги кунда хусусий секторда 
15 мингдан ортиқ шифокор фаолият 
юритмоқда. Бу эса давлат тиббиёт му-
ассасаларида банд бўлган 75 минг ши-
фокорга нисбатан 20 фоизни ташкил 
этади. Шунингдек, мамлакатимизда 

тиббиёт йўналишида олий таълим му-
ассасалари 11 тага етказилди.

Партиямиз дастуридан жамият-

да соғлом турмуш тарзи ва соғлом 
овқатланиш маданиятини шаклланти-
риш, болаларда, айниқса, қизларда 
жисмоний тарбия ва спортга муҳаб-
бат уйғотиш вазифаси ҳам ўрин олган.  
2021 йили O‘zLiDeP  Ўзбекистон Мил-
лий олимпия қўмитаси билан ҳамкор-
ликда 7 ёшдан 70 ёшгача бўлганлар 
ўртасида “Спортни сев, спорт билан 
яша!” шиори остида  мини-футбол, 
волейбол, бадминтон, стол тенниси, 
баскетбол ва шахмат-шашка бўйича 

спорт фестиваллари уюштирди. 
Охирги беш йилда партиянинг 

“Соғлом оила – мустаҳкам оила” лойи-

ҳаси доирасида 2 минг 800 та тад-
бир, 640 та бепул тиббий кўрик таш-
кил этилгани ҳам диққатга молик. 30 
мингга яқин хотин-қиз профилактик 
текширувлардан ўтказилди. Шунинг-
дек, лойиҳа доирасида 800 нафар 
ижтимоий ҳимояга муҳтож, ногирон 
хотин-қизлар ҳамда қарияларга бепул 
дори-дармонлар тарқатилди. Ўтган 
йили эса O‘zLiDeP  ташкил этилганли-
гининг 20 йиллиги муносабати билан  
мамлакатимизнинг барча ҳудудлари-

да “Соғлом танда-соғлом ақл!” шиори 
остида хотин-қизлар ўртасида спорт-
нинг волейбол тури бўйича мусобақа-
лар ташкил этилди.

Сўнгра иштирокчилар соҳадаги 
камчиликлар, долзарб масалаларни 
муҳокама қилиб, уларнинг ечимини то-
пишда партия имкониятларидан фой-
даланишга қаратилган таклифларни 
билдирдилар.   

Парламент қуйи палатасининг 
Фуқаролар соғлигини сақлаш маса-
лалари қўмитаси аъзоси, партиямиз 
фракцияси вакили, ишчи гуруҳ аъзоси 
Мавлуда Ибрагимова тиббиёт муасса-
салари ходимларининг ҳуқуқий савод-
хонлигини ошириш долзарб масала-
лардан эканини назарда тутиб, партия 
кўмагида муайян мавзулар бўйича 
“бепул ҳуқуқий маслаҳат” курсларини 
ташкил қилиш,   тиббиёт муассасала-
ри фаолиятини меҳнат қонунчилиги 
талабларига мувофиқ ташкил этишга 
ёрдамлашиш таклифини илгари сурди.

Соғлиқни сақлаш вазирлиги бош 
стоматологи, вазирликнинг тибби-
ёт ходимларини касбий малакасини 
ривожлантириш маркази кафедраси 
мудири, тиббиёт фанлари доктори, 
профессор Суннатилла Ғаффоров  
14 минг 500 дан ортиқ бошланғич 
партия ташкилотлари иш юритаётган 
корхона ва ташкилотларда доимий ва 
мажбурий тарзда “жисмоний тарбия” 
дақиқаларини йўлга қўйиш, бу борада 
энг намунали  жамоаларни ҳар томон-
лама рағбатлантириш мақсадга муво-
фиқлигини айтди.  

Ишчи гуруҳнинг бошқа аъзола-
ри – Тошкент шаҳар кенгаши депута-

ти, Тошкент тиббиёт академия-
си кўп тармоқли клиникаси бош 
шифокори Дилдора Рустамова, 
пойтахтимизнинг Олмазор туман 
кенгаши депутати, “Шифо-нур” 
сервис фирмаси директори Раъ-
но Ҳожимуҳаммедова ва қол-
ганларнинг ҳам таклифлари 
тингланди.  Жумладан, малака 
ошириш ва мақсадли ўқувлар-
даги муаммолар, хоҳловчилар 
кўпинча ўқий олмаслиги, бу бо-
рада сунъий тўсиқлар борлиги, 
тоифалаштириш борасидаги нуқ-
сонлар  ва уларни ҳал қилиш йўл-
лари айтилди. Рақамлаштириш 
қатъий белгиланган бўлса-да, 
моддий-техник таъминот заифлиги,  
штатлар етишмовчилиги туфайли эм-
лаш миқёси талаб даражасида эмас-
лиги, оқибатда айрим йўқолиб кетган 
касалликлар жойларда яна  пайдо 
бўлаётгани таъкидланиб, ҳолатни ўнг-
лаш бўйича фикрлар билдирилди. 
Шунингдек, ҳар бир туманда табиий 
дори-дармонлар тайёрлашни йўлга 
қўйиш зарурлиги баён қилинди. 

Илгари сурилган таклифлар 
атроф лича муҳокама қилинди.   

Йиғилиш қатнашчиларига 
таклиф-тавсиялар яна ишланиб, му-
каммаллаштирилиши ҳамда пар-
тиянинг ҳаракат дастури, “йўл ха-
ритаси”даги тегишли йўл-йўриқ, 
кўрсатмаларда  акс эттирилиши маъ-
лум қилинди.   

O‘zLiDeP Сиёсий Кенгаши  
Ижроия қўмитаси  

Мафкуравий ишлар бўлими

ТОШКЕНТ ВИЛОЯТИ

ОЗИҚ-ОВҚАТ  
ХАВФСИЗЛИГИ  

ТАЪМИНЛАНГАНМИ?
Мамлакатимизда озиқ-овқат хавфсизлиги, аҳолини 

хавфсиз маиший хизмат кўрсатиш билан таъминлаш дав-
лат сиёсати даражасига олиб чиқилди. Мазкур йўналишда 
олиб борилаётган ишларни тизимли ташкил этиш мақсади-
да давлат дастурлари қабул қилинди. 

Олий Мажлис Қонунчилик палатаси депутати Дилбар 
Усмонова ҳам ўз сайлов округида ташкил этилган сайёр 
қабуллари, депутатлик ва жамоатчилик назорати тадбир-
ларида айни масалага устувор аҳамият қаратди. O‘zLiDeP 
Тошкент вилоят кенгаши ёшлар ва бизнес тузилмалари би-
лан ишлаш бўлими мудири Умидали Хайдаров билан бирга-
ликда туман аҳолисига сифатли савдо-сотиқ ҳамда маиший 
хизмат кўрсатиб келаётган “Муҳаммаджонов Ҳасанбой” 
масъулияти чекланган жамиятига қарашли “Anhor” кўп тар-
моқли дўконлар ва маиший хизмат кўрсатиш шохобчалари-
да бўлди. У ердаги хизмат кўрсатиш сифати, нарх-наво ма-
саласини ўрганди. Мулоқотда иштирок этган партия вилоят 
кенгаши мутасаддилари аҳоли ўртасида тадбиркорлик ма-
данияти ва кўникмаларини оширишда жамият раҳбари Беҳ-
зод Муҳаммаджоновнинг бой тажрибасини оммалаштириш 
мақсадга мувофиқлигини қайд этишди. 

***
Олий Мажлис Қонунчилик палатаси депутати Атҳам 

Назирқулов ўзи сайланган округ – Олмалиқ шаҳрида бў-
либ, сайёр қабуллар, депутатлик ва жамоатчилик назорати 
тадбирларини давом эттирмоқда. Шаҳарда янгидан қуриб, 
фойдаланишга топширилган файзли “Нуронийлар маска-
ни”да ҳудуддаги маҳалла фуқаролар йиғинлари раислари, 
хотин-қизлар фаоллари, ёшлар етакчилари, ҳоким ёрдам-
чиларидан иборат сайловчилар билан учрашди. 

“Ўзбекистон – 2030” стратегияси доирасида амалга 
оширилаётган барча тадбирларнинг ижроси ва натижала-
ри тўғрисидаги холис ва тўлиқ маълумотни кенг аҳоли қат-
ламлари орасида тарғиб қилиш мақсадида ташкил этилган 
тадбирда Халқ депутатлари Олмалиқ шаҳар кенгаши коти-
бияти мудири Эргаш Абдурайимов ва “Нуронийлар” жамо-
атчилик кенгаши раиси Муҳиддин Абдуллаев  ҳам иштирок 
этди. 

Атҳам Назирқулов  стратегиянинг мазмун-моҳиятини 

тарғиб қиларкан, белгиланган вазифалар ижросини таъ-
минлаш борасида амалга оширилаётган чора-тадбирлар 
хусусида маълумот берди. Мамлакатимизнинг кейинги етти 
йил ичида даромади ўртачадан юқори давлатлар қаторига 
киришига интилаётгани, халқаро стандартларга тўлиқ жа-
воб берадиган таълим, тиббиёт ва ижтимоий ҳимоя тизими 
яратилаётгани, халқ хизматидаги адолатли давлат барпо 
этилиши шунчаки қоғоздаги қуруқ гаплар эмаслигини таъ-
кидлади. Бу аввало, халқ манфаатларидан келиб чиқиб, 
унинг фаровон ва бахтли ҳаёт кечириши учун жуда узоқни 
кўзлаб, юксак сиёсий билим, тажриба, халқаро эксперти-
за ва жамоатчилик муҳокамаси натижалари асосида ишлаб 
чиқилган режа эканини қайд этди. 

Унинг фикрича, ҳужжатда белгиланган йўналишлар 
доирасида келгуси етти йилда иқтисодиёт ҳажмини икки 
баробарга ошириш, хусусан, ялпи ички маҳсулот ҳажми-
ни 160 миллиард доллар, аҳоли жон бошига даромадлар-
ни 4 минг долларга етказиш, макроиқтисодий барқарорлик 
ҳамда иқтисодий ривожланишни зарур даражадаги энер-
гетика, сув ва инфратузилма ресурслари билан таъмин-
лаш, мамлакатда қулай инвестициявий ва ишбилармонлик 
муҳитини ривожлантириш мақсад қилинган. Юртимизни 
ҳар жиҳатдан фундаментал ривожлантириш масалаларини 
қамраб олган ҳужжатнинг изчил, сифатли ва ўз вақтида ба-
жарилиши юзасидан самарали жамоатчилик назорати ўр-
натилган. 

Зуҳро МИРЗОҲАМДАМОВА,
O‘zLiDeP Тошкент вилоят кенгаши бўлим мудири

СУРХОНДАРЁ

ҚОРАҚУРСОҚЛИКЛАРГА 
ИЧИМЛИК СУВИ ЗАРУР

Олий Мажлис Қонунчилик палатаси депутати Фахрид-
дин Саматов билан Жарқўрғон туманидаги Халқ қабулхо-
насида ўтказилган учрашувда қорақурсоқликлар ҳудудга 
ичимлик суви тармоғини тортиш ва табиий газ тармоғига 
уланишда амалий ёрдам сўрашди. Какайди қўрғони фуқа-
ролари эса ҳудуддаги  мавжуд 6 та маҳаллага хизмат кўр-
сатувчи “Тез тиббий ёрдам” бригадасига  қўшимча 1 та мах-
сус машина ва 2 нафар тиббиёт ходими берилиши, қўрғон 
марказига эса светофор ўрнатиш кераклигини билдириш-
ди. Сурхон соҳилилик II гуруҳ ногирони Турсуной  Сафа-
рова уй-жой қуриш учун 4 сотих ер ажратилишида  кўмак 
истади. Депутат фуқароларнинг муаммоларини атрофлича 
ўрганди, таклифларини тинглади ва ижобий ҳал этиш учун 
тегишли ташкилотларга депутатлик сўровлари юборадиган 
бўлди. 

“Ўзбекистон – 2030” стратегиясида миллий иқтисо-
диётимизнинг экспорт салоҳиятини кучайтириш ва унинг 
таркибида қўшилган қиймати юқори бўлган маҳсулотлар 
улушини кескин ошириш вазифаси белгиланган. Халқаро 
стандартлар жорий қилинган корхоналар сонини 5 мингта-
га етказиш ҳам кўзда тутилган. 

Депутатнинг навбатдаги манзили Жарқўрғон тумани-
даги корхона ва ташкилотлар бўлди. Тадбиркорларнинг 
муаммоларига қулоқ тутди. Унга туман ҳокими ўринбосари 
Ботир Сафарбуваев ҳамроҳлик қилди. Қораянтоқ маҳалла-
сидаги “Парранда” фабрикаси фаолияти билан танишилди. 
Ютуқ ва муаммолар ҳам тингланди. Тадбиркор фаолия-
ти ривожи учун тижорат банкидан кредит олиш масаласи 
бўйича ёрдам сўради. Янгиобод маҳалласида жойлашган 
“Сурхонцементинвест” хусусий корхонаси эса атмосфера 
ҳавоси ифлосланишининг олдини олиш борасида кечик-
тириб бўлмайдиган чоралар кўришдек муҳим масала тур-

гани маълум бўлди. Улуғбек маҳалласи ҳудудида фаолият 
кўрсатаётган “Surxonteks” МЧЖ шаклидаги хорижий кор-
хонада эса электр энергияси муаммоси ишлаб чиқаришда 
қийинчилик туғдирмоқда. Қўштепа маҳалласида давлати-
миз раҳбари имзолаган қарор асосида ташкил этилаётган 
Ёшлар саноат ва тадбиркорлик зонасида амалга оширила-
ётган ишларда ҳам  инфраструктура йўналишида бир қатор 
муаммо ва камчиликлар аниқланди. 

Уларни бартараф этиш юзасидан тегишли ташкилот-
лар раҳбарларига кўрсатмалар берилди. Бу борада депу-
тат назорати ўрнатилади. 

***
Қонунчилик палатаси депутати Ҳазратқул Хўжамқулов 

Бойсун тумани “Пасурхи” МФЙда янги қурилиб, фойдала-
нишга топширилган 20-мактабгача таълим ташкилоти фао-
лиятини ўрганди. Қурилиш ишлари сифатсиз бажарилгани 
маълум бўлди. Аниқланишича, ушбу боғча 120 ўринга мўл-
жалланган, бироқ ошхонада 60 та ўриндиқ бор. Болалар-
нинг ярми овқатланса, ярми кутиб турадими? Иситиш тизи-
ми ҳам яхши ишламайди, ҳозир қиш бўлса... Боғча томида 
ҳалитдан ёриқлар пайдо бўлган. Депутат бу каби жиддий 
муаммолар бўйича тегишли ташкилотлар вакилларига му-
рожаат қилгач, камчиликларни бартараф қилиш чоралари-
га киришилди. 

Худди шундай тумандаги 1-сонли мактаб қурилишида 
ҳам камчиликлар борлиги аниқланди. Кўмир етарлича ет-
казилмагани учун синфхоналар яхши иситилмаётган экан. 
Фракциямиз аъзоси туман мактаб ва мактабгача таълим 
бўлими мудирига мурожаат қилгач, яна 35 тонна кўмир ет-
казиб бериладиган бўлди. 

O‘zLiDeP Сурхондарё вилоят кенгаши  
матбуот хизмати

АНДИЖОН

“ИНСОН”  ИНСОНЛАРГА 
ХИЗМАТ  

КЎРСАТЯПТИ
Олий Мажлис Қонунчилик палатасидаги O‘zLiDeP 

фракцияси аъзоси Умидахон Зокирова партия олдида тур-
ган муҳим вазифалар ва “Ўзбекистон – 2030” стратегияси 
ижросини таъминлаш мақсадида тузилган профессионал 
ижтимоий хизматларни кўрсатиш тизимини тубдан тако-
миллаштириш бўйича ишчи гуруҳ раҳбари сифатида Анди-
жондаги “Инсон” ижтимоий хизматлар марказида бўлди.  У 
ердаги шарт-шароит ва амалга оширилаётган ишлар билан 
яқиндан   танишди. 

Марказда ишларни ташкил этиш, кадрлар билан му-
лоқот тизимини тўғри йўлга қўйиш, ижтимоий ҳимояга 
муҳтож барча фуқароларни тўлиқ қамраб олиш жоизли-
ги эслатилди. Республикамизнинг барча шаҳар, туман ва 

маҳаллаларида комплекс ижтимоий хизматларни ташкил 
этиш тизимини янада кучайтириш, кейс-менежмент амали-
ёти, кейсни баҳолаш асослари, ижтимоий хизматларни ре-
жалаштириш юзасидан ўқув ва амалий семинар ўтказилди. 
Унда марказда иш бошлаган ходимлар иштирок этиб, ўз-
лари учун зарур тавсияларни олдилар. Шунингдек, депутат 
иш фаолияти давомида орттирган тажрибалари билан ўр-
тоқлашиб, ўзаро фикр алмашилди.

БУХОРО

“БАРКАМОЛ АВЛОД”-
НИНГ БАРКАМОЛ  
ФАРЗАНДЛАРИ

Олий Мажлис Қонунчилик палатаси депутати Шуҳрат 
Бафаев 30-Ғиждувон сайлов округига қарашли бир қатор 
маҳалла, ўқув муассасаларида бўлди.  Мулоқотлар чоғи-
да амалдаги қонунчиликка киритилган ўзгартишлар билан 
бирга “Ўзбекистон – 2030” стратегиясининг мазмун-моҳия-
ти, унда илгари сурилган долзарб вазифалар, мақсад ва 
йўналишлар ҳамда уларнинг ижроси бўйича атрофлича 
маълумот берди. Айниқса, халқ хизматидаги давлат бош-
қарувини ташкил этиш ва жамоатчилик бошқарувини та-
комиллаштириш бўйича ислоҳотлар хусусида батафсил 
сўз юритди. Жумладан, аҳоли фаровонлигини таъминлаш 
ва ҳудудларда кундалик масалаларни ҳал этишда маҳал-
лани жамоатчилик ҳамда давлат органлари ўртасидаги 
таянч кўп рикка, маҳаллий давлат ҳокимияти вакиллик ор-
ганларини халқнинг чинакам овозига айлантириш, ҳудудий 
бош қарувни аҳоли манфаатларига хизмат қилиш тамойи-
ли асосида йўлга қўйиш тизими самарадорлигини ошириш 
сингари масалалар депутат билан ўтказилган юзма-юз му-
лоқотлар чоғида асосий мавзуга айланди. 

Туман “Баркамол авлод” болалар ижодиёт мактаби-
да ўтказилган учрашув айниқса қизғин тус олди. Ёшлар 
сиёсати масалалари юзасидан ноибнинг фикр-мулоҳа-
заларини  иштирокчилар катта қизиқиш билан тинглади-
лар.  Таъкидлаш ўринлики, бу ерда 1 640 нафар ўқувчини 
қамраб олган 7 та йўналишдаги 32 та тўгарак фаолият 
олиб бормоқда. Депутат бу ерда ўқувчилар учун яратил-
ган шарт-шароитлар билан танишди. Педагог ва ўқувчи-
лар билан суҳбатлашди. 

Асхор ИСТАМОВ, 
“XXI asr” мухбири

Шунингдек, бошқа ҳудудларда ҳам парламентдаги  
O‘zLiDeP фракцияси аъзолари ўз сайловчилари  

билан учрашувлар ўтказишмоқда.

ҲАММАМИЗ ИНСОН МАНФААТЛАРИ 
УЧУН ХИЗМАТ ҚИЛАВЕРАМИЗ

АБАДИЙ РИШТАЛАР
ЎЗБЕКИСТОН – ХИТОЙ ҲАМКОРЛИК АЛОҚАЛАРИГА БИР НАЗАР

МУНОСАБАТ

(Давоми. Боши 1 бетда)

Модомики, хитойликлар ўз Ватанини 
Чжунго ё талаффузни янаям қаттиқлаштириб, 
Цзинго дейди. Иккита иероглиф билан ёзила-
диган атамани “осмон тагида” тарзида тар-
жима қилиш мумкин. “Осмон ва ер орасидаги 
давлат” таърифи шунга ишора. Машҳур сай-
ёҳ ва савдогар Марко Полонинг эсдаликла-
ри орқали Катай шакли ҳам учрайди. Алишер 
 Навоий асарларида Чин юрти ишлатилгани бо-
ис биз ҳам шуни афзал биламиз. 

Ҳам ақлу заковатда, ҳам турмуш тутумида, 
ҳам замонавий дунёқарашда уйғунлик ниҳоят-
да юқори бўлган икки халқнинг ўтмиши ва бу-
гуни хусусидаги мулоҳазаларнинг давомини 
шарҳ хотимасига асраб қўйиш маъқулроқ.

***
Ўзбекистон Республикаси Президенти 

Шавкат Мирзиёевни расмий кутиб олиш маро-
симида ўзбек миллий мусиқаси – “Андижон 
полкаси” янграгани мезбонлар олий марта-
бали меҳмон бошчилигидаги катта делега-
цияга жуда самимий эҳтиром кўрсатишидан 
дарак бўлди. Катта делегация деганимизнинг 
сабаби шундаки, Шавкат Мирзиёевга Қорақал-
поғистон Республикаси Жўқорғи Кенгеси ра-
иси, Тошкент шаҳри ва вилоятлар ҳокимлари, 
деярли барча вазирлар, турли ташкилот ва 
идоралар раҳбарлари, бизнес доираларининг 
юзлаб  вакиллари ҳамроҳлик қилишди. На-
фақат давлатлараро, балки ҳудудлараро тўғри-
дан-тўғри ҳамкорликни йўлга қўйиш, тадбир-
корлик соҳасидаги қўшма лойиҳаларни мисли 
кўрилмаган босқичга олиб чиқиш кун тартиби-
нинг асосий масалаларидан бири бўлди.

Хитой Халқ Республикаси Раиси Си Цзинь-
пин эса Янги Ўзбекистон етакчисига қадрдон 
дўстим дея мурожаат қилиб, музокаралар тенг 
шериклик асосидаги манфаатларни кўзлашини 
алоҳида таъкидлади. 

Президентимиз ХХР Раисига камбағал-
ликка қарши курашиш бўйича ҳамкорликка 
шахсан эътибор қаратаётгани ва қўллаб-қув-
ватлаётгани учун ташаккур билдирди. Томон-
лар Ўзбекистонда Хитойнинг “Лу Бань устахо-
наси” профессионал таълим тизимини жорий 
қилиш лойиҳаси бошланганини олқишладилар.

Кези келганда, нега мазкур тизимга шу 
ном берилганига қисқача тўхталмоқ жоиз. 
Лу Бань аслида эрамиздан олдин яшаган 
ихтирочи-ҳунарманд. Муҳандислик бобида-
ги ўзига хос ечимлари, мутафаккир давлат 
арбоби сифатидаги қарашлари билан Хитой 
тарихига кирган. Дурадгорлар ишини осон 
қилган ускуналарни яратгани туфайли ном 
қозонган. Ибтидоий белкурак, ёғочни бурғу-
лаш илгаги, қошиқ, нарвон, арра ва ҳатто 
циркуль унинг кашфиётидир.

Лу Бань ташкил қилган устахоналар ўзига 
хослиги билан асрлардан асрларга ўтиб, тобо-
ра такомиллашиб келмоқда. Ҳозирда кўпгина 
мамлакатларда ёш авлодга замонавий ҳунар-
ларни самарали ўргатишда шу усулдан фой-
даланилади. Энди ана шу довруқли устахона 
эшиклари бизда ҳам очилади.  Мазкур устахо-
нада сабоқ олганлар исталган корхонада бе-
малол ишлайверади. Ҳунардан унар деган ҳик-
мат айни жараён учун жуда мос таърифдир.

Тўлиқ ишонч руҳидаги самимий музока-
ралар чоғида давлатимиз раҳбари инвес тиция 
лойиҳаларини қўллаб-қувватлашнинг молия-
вий воситаларини кенгайтириш, жумладан, 
қўшма платформа яратиш борасида келишув-
ларга эришилганини, шунингдек, Хитой Эксим-
банкининг Тошкент шаҳрида Марказий Осиё 
учун минтақавий офиси очилишини маълум 
қилиб, хитойлик шерикларни Ўзбекистондаги 
давлат корхоналари ва банкларини хусусий-
лаштириш жараёнларида фаол иштирок этиш-
га чақирди. Пекинда биринчи таълим форуми, 
Шанхайда мамлакатимизнинг туризм имкони-
ятлари кўргазмаси муваффақиятли ўтганини, 
Ўзбекистон маданияти кунлари доирасидаги 
тадбирлар Хитой пойтахти аҳолиси ва меҳмон-
ларида катта қизиқиш уйғотганини қайд этди. 

Режалаштирилган барча тадбирлар ва ил-
гари сурилган ташаббусларни амалга ошириш 
мақсадида томонлар Ҳукуматлараро қўмита ва 
унинг барча кичик қўмиталари йиғилишларини 
жорий йилнинг биринчи ярмида ўтказишга ке-
лишиб олди. “Ягона Хитой” сиёсати ҳамда “уч 
ёвуз куч”га қарши курашиш борасидаги пози-
ция ўзгармас экани тасдиқланди.

Музокаралар якунида Ўзбекистон етак-
чиси ХХР раҳбарини ташриф билан мамла-
катимизга келишга таклиф қилди ҳамда дўст 
халқни яқинлашиб келаётган хитойча Янги йил 
– “Чунь Цзе” байрами билан табриклади.

***
Пекиндаги мулоқотлар формати ниҳоят-

да кенглиги билан ажралиб тургани диққатга 
сазовор. Жумладан, Ўзбекистон Республика-
си Президенти Шавкат Мирзиёев Хитой Халқ 
Республикаси Давлат кенгаши Бош вазири Ли 
Цян билан учрашув ўтказди. Оламга машҳур 
ўша Халқ йиғинлари уйида ўтган ташкил этил-
ган дўстона суҳбатда кўп қиррали амалий ҳам-
корликни, энг аввало, савдо-иқтисодиёт соҳа-
сида янада кенгайтириш масалалари кўриб 
чиқилгани O‘zLiDeP электорати учун ҳам ай-
ниқса муҳимлигини таъкидлаш жоиз.

Президентимиз Халқ сиёсий маслаҳат 
кенгаши Бутунхитой қўмитаси Раиси Чжао 
Лэцзи билан ҳам учрашди. Суҳбатда Ўзбекис-
тон-Хитой муносабатларида юксак даражага 
эришилгани мамнуният билан қайд этилиб, бу 

галги ташриф стратегик шерикликни кенгайти-
ришга кучли суръат бағишлашига ишонч бил-
дирилди.

Шавкат Мирзиёевнинг Хитойга давлат 
ташрифидаги ишбилармонлик тадбирлари 
доирасида Осиё инфратузилмавий инвес-
тициялар банки президенти Цзинь Лицюнь 
билан музокараси ҳам диққат марказида 
бўлди. Ушбу етакчи халқаро молиявий ин-
ститут билан стратегик шерикликнинг янги 
босқичга кўтарилиши O‘zLiDeP электорати 
саналган тадбиркорлар учун ниҳоятда дол-
зарб ўринга эга.

Шундан сўнг Ўзбекистон Республикаси 
Президенти CNPC нефть-газ корпорацияси 
раиси Дай Хоулянни қабул қилди. Учрашувда 
юртимизда ерости газ сақлаш сиғимларини 
барпо этиш ва газ етказиш тизимларини мо-
дернизация қилиш, замонавий бурғилаш тех-
нологияларини жорий қилиш ва нефть-газ 
тармоғи учун мутахассислар тайёрлаш бўйича 
истиқболли лойиҳаларни амалга ошириш ма-
салалари муҳокама қилинди.

Яна бир муҳим учрашув CITIC корпора-
цияси раҳбари Си Гохуа билан ўтказилди. Му-
лоқотда қўшма лойиҳалар портфелини кен-
гайтириш масалалари кўриб чиқилиб, асосий 
эътибор Ўзбекистоннинг йўл-транспорт ва 
муҳандислик инфратузилмаси, ирригация ти-

зимларини модернизациялашга қаратилди.
Давлатимиз раҳбари Пекин шаҳридаги 

тадбирлар доирасида Хитой Экспорт-импорт 
банки раиси Ву Фулинни қабул қилди. ХХР Эк-
симбанкига 1994 йилда асос солинган. Актив-

лари қиймати 800 миллиард доллардан ортиқ 
бўлган банк ташқи савдо ва халқаро иқтисо-
дий ҳамкорликни қўллаб-қувватлаш бўйича 
етакчи молиявий институтдир.

Учрашувда мамлакатимиздаги қўшма 
лойи ҳалар портфели 3,5 миллиард долларга 
етгани мамнуният билан қайд этилди. Транс-
порт ва ижтимоий инфратузилма, саноат ва 
хусусий секторни ривожлантириш бўйича янги 
истиқболли лойиҳаларни шакллантириш бора-
сидаги режалари кўриб чиқилди.

***
Шавкат Мирзиёевнинг расмий ташрифи 

Шэнчжэн шаҳрида давом этди. Бу машҳур 
шаҳарда давлатимиз раҳбари Ўзбекис тон-
Хитой инвестиция форумида иштирок этиб, 
ХХР етакчи компаниялари ва молиявий ту-
зилмалари раҳбарлари билан учрашувлар 
ўтказди.

Алоҳида таъкидлаш жоизки, Шэнчжэн – 
Хитойнинг аҳоли сони бўйича учинчи шаҳри 
ҳамда Гуандун музофотидаги махсус иқти-
содий ҳудуддир. Мамлакат ялпи ички маҳ-
сулотида ҳудуднинг улуши 10 фоиздан оша-
ди. Бу жуда катта кўрсаткич. Технологиялар, 
тадқиқотлар, ишлаб чиқариш, бизнес ва иқти-
содиёт, туризм ва транспорт борасида глобал 
марказлардан бири, контейнерли юклар билан 

ишлаш қуввати бўйича 
дунёдаги тўртинчи ден-
гиз портидир.

Президентимиз Гу-
андун музофоти партия 
қўмитаси котиби Хуан 
Куньмин билан учрашув 
ўт казди.

Мулоқот давоми-
да музофот билан ўза-
ро манфаатли ҳам-
корликни, энг аввало, 
юқори технологик тар-
моқларда кенгайтириш-
нинг амалий жиҳатлари 
кўриб чиқилди. Саноат 
кооперациясини чуқур-
лаштириш, шу жумла-
дан, Гуандуннинг етак-
чи компаниялари учун 
мамлакатимиз ҳудудла-
рида ихтисослаштирил-
ган юқори технологик 
парклар ташкил этиш 
масалаларига алоҳида 
эътибор қаратилди. Ўз-
бекистон мазкур музо-
фот ҳудудида жойлаш-
ган Huawei, BYD, ZTE ва 
бошқа илғор компани-
ялар билан ҳамкорлик-
ни ривожлантиришдан 
манфаатдордир.

Шавкат Мирзиёев 
Гуандун музофоти пар-
тия қўмитаси котиби Ху-
ан Куньмин билан бирга-
ликда Шэнчжэн шаҳрида 
ўтаётган қўшма Инвес-
тиция форумида ишти-
рок этди.

Давлатимиз раҳбари ўтган йил май ойида 
Хитойга давлат ташрифи доирасида ҳам ушбу 
мамлакат ишбилармон, молия ва инвестиция 
доираларининг етакчи вакиллари билан учра-
шувлар ўтказган эди. Ўшанда эришилган муҳим 

келишувлар икки томонлама савдо-иқтисодий 
ва инвестициявий шерикликни янада кенгай-
тирди.

– Бугун мамлакатларимиз ўртасида-
ги кенг қамровли ва ўзаро манфаатли му-
носабатлар, биринчи навбатда, иқтисодий 
ҳамкорлик алоқаларидан куч олади, – деди 
Президентимиз. – Эришилган натижалардан 
бири мамлакатларимиз бизнес вакиллари 
фаолиятини қўллаб-қувватлаш ва уларга қу-
лай шароитлар яратиш бўйича келишувлар 
бўлди. Кеча қабул қилинган тарихий ҳужжат 
– Ўзбекистон-Хитой муносабатларини барча 
шароитларда ҳар томонлама стратегик ше-
риклик даражасига олиб чиқадиган давлат 
раҳбарларининг Қўшма баёноти ҳам бунга 
хизмат қилади.

Шавкат Мирзиёев икки мамлакат ўртаси-
даги савдо-иқтисодий ва инвестициявий ҳам-
корлик жадал суръатда ўсиб, кенг кўлам касб 
этаётганига алоҳида эътибор қаратди. Хусу-
сан, кейинги йилларда ўзаро савдо ҳажми ик-
ки баробар кўпайиб, 2023 йилда рекорд кўр-
саткич – 14 миллиард долларга етди. Хитой 
сармояси иштирокидаги корхоналар сони уч 
баробар кўпайди.

Жаноб Хуан Куньмин ҳам форум иштирок-
чиларига мурожаат қилди. Юртимизда олиб 
борилаётган ортга қайтмас ислоҳотлар сиё-

сатини тўлиқ қўллаб-қувватлашини билдириб, 
Ўзбекистонда очилаётган катта имкониятлар-
ни қайд этди ҳамда Хитой бизнесини мамлака-
тимизда ўзаро манфаатли лойиҳаларни амал-
га оширишда янада фаолроқ иштирок этишга 
чақирди.

Бизнес форуми якунида энергетика, 
нефть-газ, тоғ-кон, электротехника, енгил са-
ноат, машинасозлик, инфратузилмани риво-
жлантириш, қишлоқ хўжалиги, таълим, транс-
порт ва логистика соҳаларида лойиҳаларни 
амалга ошириш бўйича ҳужжатларнинг кат-
та тўплами имзоланди. “Йўл харита”си ишлаб 
чиқилиб, ҳар бир лойиҳага масъул менежер-
лар бириктирилади.

Ташрифнинг ишбилармонлик дастури до-
ирасида Шавкат Мирзиёев SANY компания-
си директорлар кенгаши раиси Сян Вэньбони 
қабул қилди. Эътиборли жиҳати, SANY шамол 
турбиналарини ишлаб чиқарувчи дунёнинг 
етакчи 10 та компанияси қаторига киради. Ша-
мол энергетикаси қурилмаларини ишлаб чиқа-
риш ва сотишга, шамол электр станцияларини 
лойиҳалаштириш, қуриш, ишлатиш ва бошқа-
ришга ихтисослашган.

Учрашувда компаниянинг Қорақалпоғис-
тон Республикасида шамол электр станция-
сини барпо этиш, шамол турбиналарининг 
бутловчи қисмларини, қурилиш ва оғир юк тех-
никасини ишлаб чиқаришни маҳаллийлашти-
риш каби лойиҳаларни амалга ошириш режа-
лари қўллаб-қувватланди.

Шундан сўнг Ўзбекистон Республика-
си Президенти Шавкат Мирзиёев Шэнчжэн 
шаҳрида BYD компанияси бош қароргоҳи 
ва технологиялар марказига ташриф бу-
юрди.

Ушбу компания замонавий инновацион ав-
томобиллар ва янги авлод аккумулятор бата-
реяларини ишлаб чиқариш соҳасида пешқадам 
саналади. Ташриф чоғида компания ютуқла-
рига бағишланган кўргазма, автомобиллар ва 
бош қа турдаги техникаларнинг ишлаб чиқари-
лаётган ва истиқболли моделлари, компания-
нинг янги технологиялари ва илғор ишланма-
лари намойиши бўлиб ўтди.

Давлатимиз раҳбари BYD президен-
ти Ван Чуаньфу билан бирга Жиззах вилояти-
да йилига 50 минг дона гибрид ва электр ав-
томобилларни йиғиш бўйича лойиҳани ишга 
туширишга бағишланган тантанали маросимда 
иштирок этди. Шавкат Мирзиёев яқин истиқ-
болда бозордаги талабдан келиб чиқиб модел-
лар қаторини кенгайтириш ва ишлаб чиқариш 
қувватини йилига 300 минг донагача ошириш 
зарурлигини кўрсатиб ўтди.

***
Шарҳ аввалида Хань сулоласи ҳақида 

мухтасар сўз очгандик. Мазкур империяда 
Фарғона отларига қизиқиш жуда кучли бўл-
ган. Карвонлару тужжорлар бизнинг водий-
дан Чин юртига отлар етказиб беришгани 
солномалардан ўрин олган. Қизиқ томонини 
қарангки, ана шу отларимиз энди замона-
вий темир тулпорлар бўлиб, элнинг узоғини 
яқин қиладиган қулай техника бўлиб юртга 
қайтмоқда.

Абу Райҳон Беруний таъбири билан айт-
ганда, бу бугуннинг чорасини кўриб, эртага 
эҳтиёжи қолмаган ақлли етакчилар саъй-ҳара-
кати билан эришилаётган улуғвор натижалар-
дир.

Конфуций айтмоқчи, давлат ҳам бир оила-
дир. Фуқаролар оила аъзоси сифатида давлат 

раҳбарини отадек ҳурмат қилиши, ота ҳам ои-
ланинг ҳар бир аъзосига етарли шароит яра-
тиб беришига қатъий интилиши туфайли қозо-
нилаётган муваффақиятдир.

Дарвоқе, диққатга сазовор гўшалари, 
тарихий обидаларининг бетакрорлиги билан 
дунё сайёҳларини ўзига жалб этиб келаётган 
Самарқандда бунёд этилган Конфуций хиёбо-
ни ришталар қадимийлигининг яна бир дало-
латидир.

Беш йил олдин ташкил этилган хиёбон Хи-
той маданияти ва тарихини ўзида мужассам 
этган. Хиёбонни яратишда Хитой меъморчили-
ги анъаналари ва ландшафт дизайнига алоҳи-
да эътибор қаратилган. Ёғоч айвонлар, тунги 
ёритгичлар – барча-барчаси Хитой архитекту-
раси бўйича амалга оширилган. Илм уммони-
да ўзига хос ўринга эга бўлган Конфуций ету-
клигининг бетакрор композицияси сифатида 
бунёд этилган хиёбон ёш авлодни маърифатга 
ундовчи муаззам манзилдир.

Модомики, бугунги шарҳимизни икки 
буюк элнинг икки буюк даҳоси авлодлар-
га битиб қолдирган қуйма фикрлар билан 
якунлашни истардик. 

Конфуцийга кўра, мушоҳадасиз билим 
наф келтирмайди. Билимсиз мушоҳада ҳам 
хавфли. Ҳеч қачон йиқилмаган эмас, аксин-
ча, йиқилиб яна оёққа тура олган киши бу-
юкдир. 

Абу Райҳон Беруний эса тенглик 
ҳукм сурган жойда сотқин, алдамчи эҳти-
рослар, ғам-ғусса бўлмайди, деган қа-
рашни илгари сурган. Ёлғончиликдан 
четланиб, ростгўйликка ёпишган кишини 
бошқа одам у ёқда турсин, ёлғончининг 
ўзи ҳам севиб мақтайди.

Чин юртидаги чин мулоқотлар моҳияти 
ва аҳамияти хусусида закий боболардан ўт-
казиб сўз айтиш мушкул, назаримда. Мазкур 
ташрифни дўсту душман мақтаётгани, ҳасад-
гўйлар ҳам ҳавас қилаётгани Беруний айтган 
фикрнинг айни тасдиғидир.

Озод РАЖАБОВ,
“XXI asr” шарҳловчиси

КЕЗИ КЕЛГАНДА, НЕГА МАЗКУР 
ТИЗИМГА ШУ НОМ БЕРИЛГАНИГА 
ҚИСҚАЧА ТЎХТАЛМОҚ 
ЖОИЗ. ЛУ БАНЬ АСЛИДА 
ЭРАМИЗДАН ОЛДИН ЯШАГАН 
ИХТИРОЧИ-ҲУНАРМАНД. 
МУҲАНДИСЛИК БОБИДАГИ 
ЎЗИГА ХОС ЕЧИМЛАРИ, 
МУТАФАККИР ДАВЛАТ АРБОБИ 
СИФАТИДАГИ ҚАРАШЛАРИ 
БИЛАН ХИТОЙ ТАРИХИГА 
КИРГАН. ДУРАДГОРЛАР ИШИНИ 
ОСОН ҚИЛГАН УСКУНАЛАРНИ 
ЯРАТГАНИ ТУФАЙЛИ НОМ 
ҚОЗОНГАН. ИБТИДОИЙ 
БЕЛКУРАК, ЁҒОЧНИ БУРҒУЛАШ 
ИЛГАГИ, ҚОШИҚ, НАРВОН,  АРРА 
ВА ҲАТТО ЦИРКУЛЬ УНИНГ 
КАШФИЁТИДИР.

Тадбиркорлар ва ишбилармонлар ҳаракати –  Ўзбекистон 
Либерал-демократик партияси Сиёсий Кенгаши Ижроия 
қўмитаси, сиёсий кучнинг ҳудудий ва туман (шаҳар) тузилмалари 
мутасаддиларидан иборат таркибда тузилган Ишчи гуруҳлари 
томонидан жойларда депутатлик ва жамоатчилик назорати 
тадбирлари ташкил этилмоқда.

ЯНГИ ¡ЗБЕКИСТОН:
ХАВФСИЗ ВА 
ТИНЧЛИКСЕВАР 
ДАВЛАТ

ФАОЛИЯТ

O‘zLiDeP Жиззах вилоят кенгашида 
маҳаллий кенгашлар депутатлари, пар-
тия фаоллари, ҳудудда фаолият олиб 
бораётган Миллий-маданий марказлар 
вакиллари иштирокида  “Янги Ўзбекис-
тон ташқи сиёсатини халқ ва давлатнинг 
манфаатларидан келиб чиққан ҳолда 
изчил амалга ошириш”  мавзусида  очиқ 
мулоқот ўтказилди.

Унда “Ўзбекистон – 2030” страте-
гиясининг “Хавфсиз ва тинчликсевар 
давлат” тамойилига асосланган сиёсат-
ни изчил давом эттириш устувор йўна-
лиш эканлиги алоҳида таъкидланди. 
Хусусан, мазкур ҳужжатнинг “Янги Ўз-

бекистон ташқи сиёсатини халқ ва дав-
латнинг манфаатларидан келиб чиққан 
ҳолда изчил амалга ошириш”, деб ном-
ланган 90-мақсадида дунёдаги мавжуд 
мураккаб вазиятда очиқ ва прагматик 
тарздаги яхши қўшничилик ташқи си-
ёсатини изчил давом эттириш, ҳамкор 
мамлакатлар ва нуфузли халқаро таш-
килотлар билан минтақавий ва глобал 
масалалар бўйича доимий мулоқотлар-
ни йўлга қўйиш, икки ва кўп томонлама 
музокараларни самарали олиб бориш 
каби вазифалар белгилаб берилган.

Ушбу йўналишлар юртимизда-
ги етакчи сиёсий куч ҳисобланган 
O‘zLiDePнинг дастурий мақсадлари би-
лан ҳам уйғун ва ҳамоҳангдир. Партия 
Ўзбекистоннинг тинчликпарвар сиёса-
ти, демократик ҳуқуқий давлат, кучли 
фуқаролик жамиятини барпо этиш бо-
расидаги сиёсатини, шунингдек, барча 
соҳаларда эришилаётганган ютуқларни 
чет элларда кенг тарғиб қилишда парла-
мент ва халқ дипломатияси салоҳияти-
дан максимал даражада фойдаланиши-
га кўмаклашишни ўз олдига катта марра 
қилиб қўйган.

Очиқ мулоқот давомида сўзга 

чиққанлар, ташқи сиёсатда дастурий 
ғоялар ва давлатимиз раҳбари кўтарган 
ташаббуслар ўз аксини топаётганига, 
Ўзбекистон халқаро майдонда илгари 
сураётган ташаббуслар нафақат мам-

лакатимиз, балки Марказий Осиё дав-
латлари ривожланиши учун ҳам муҳим 
ҳисобланишига жиддий эътибор қарат-
дилар. 

Очиғини айтиш керак, узоқ йиллар 
давомида қўшни давлатлар билан бор-
ди-келдилар анча камайган, чегаралар 
ёпилган тарзда яшашга мажбур бўлдик. 
Бироқ сўнгги йилларда вазият тубдан 
ўзгарди. Бугунги кунда ён қўшнилари-
миз билан ишонч ва ҳурматга, ўзаро 
манфаатли ҳамкорликка асосланган 
прагматик сиёсат олиб борилмоқда.

Айни пайтда Жиззах вилоятида 
кўплаб миллат вакиллари тинч-тотув, 

баҳамжиҳат умргузаронлик қилмоқда-
лар. Вилоятда қирғиз, тожик, қозоқ, 
рус, татар ва корейс миллий-мада-
ний марказлари фаолият кўрсатмоқда.       
Миллатлараро тотувлик ва бағрикенг-
лик муҳитини мустаҳкамлаш, жаҳон 
ҳамжамияти билан дўстона алоқаларни 
кучайтириш мақсадида  “Ўзбекистон – 
бағрикенг диёр” номи остида концерт, 
қардош халқлар ёзувчи, шоир ва рас-
сомларининг бадиий асарлари кўргаз-
малари, турли миллатлар вакиллари 
иштирокидаги спорт тадбирларини ўт-
казиш анъанага айланган.

– Вилоятимизда қирғиз миллатига 
мансуб 50 мингдан ошиқ  аҳоли яшай-
ди. Бахмал, Зомин, Зарбдор, Дўстлик 
туманларида 14 та тўлиқ қирғиз тили-
да ва 2 та аралаш тилда ўқитиладиган  
мактаб лар, мактабгача таълим муасса-
салари фаолият кўрсатмоқда, – дейди 
Жиззах вилояти қирғиз миллий-мада-
ний маркази раиси Мамат Гулбоев. – 
“Маржон” деб номланувчи бадиий ҳа-
васкорлик жамоасига эгамиз. Дўстлик 
тумани “Манас” қўрғонидаги бунёдкор-
лик ишларидан бутун республика аҳли 
хабардор. Айни пайтда вилоятимиз мар-

казидан “Жиззах-Бишкек” йўналишида 
тўғридан-тўғри автобус қатнови йўл-
га қўйилган. Сўнгги йилларда дарслар 
қирғиз тилида олиб бориладиган макта-
бларнинг деярли барчаси реконструк-

ция қилинди. Янги мактаблар қу-
рилди. Ўз ўрнида қирғиз миллатига 
мансуб юртдошларимиз ҳам Ватан 
равнақига ўзларининг муносиб 
ҳиссаларини қўшмоқдалар. Ўзбе-
кистон – барчамиз учун она Ватан. 
Унинг тараққиёти йўлида фидойи-
лик кўрсатиш ким ёки қайси мил-
лат вакили бўлмайлик, муқаддас 
бурчимиздир.

Асрлар давомида қон-қар-
дош, қуда-анда бўлиб яшаган 
қўшни халқлар ўртасида азалий 
борди-келди тиклангани халқаро 
майдонда  давлатимиз нуфузи яна-
да ошишига хизмат қилмоқда. 

Буни Президентимизнинг Хи-
тойга қилган расмий ташрифи ми-
солида ҳам исботлаб турибди. Чин 
юртида бўлиб ўтган учрашувлар, 
расмий форумларда Жиззах вило-
яти ҳокими Эргаш Солиев ҳам де-
легация таркибида фаол иштирок 

этди. Биргина мисол, хитойлик ҳамкор-
лар билан “Жиззах” эркин иқтисодий 
зонасида трактор ва комбайнлар йиғиш 
заводини ташкил этишга келишиб олин-
ди. Режалаштирилаётган завод майдони 
20 000 квадрат метрни, очиқ майдон ҳам 
шунча квадрат метрни ташкил этади. 
Лойиҳага кўра, 20 от кучидан бошлаб, 
400 от кучигача бўлган қишлоқ хўжали-
ги учун трактор ва комбайнлар ишлаб 
чиқариш режалаштирилмоқда. Лойиҳа-
нинг умумий қиймати 600 миллион АҚШ 
долларини ташкил этади. 

Ташриф давомида Президентимиз 
иштирокида Жиззахда BYD  компани-
яси билан биргаликда турли русумда-
ги замонавий электромобиллар ишлаб 
чиқарилишига старт берилгани янада 
қувонарли воқеа бўлди.

Очиқ мулоқот якунида вилоятда 
фаолият олиб бораётган Миллий-мада-
ний марказлар вакиллари сўзга чиқиб, 
юртимизда  истиқомат қилаётган барча 
миллатлар “Ўзбекистон – умумий уйи-
миз” деган шиор билан яшашини, Янги 
Ўзбекистоннинг хавфсиз ва тинчликсе-
вар мамлакат эканлигини, давлатимиз 
раҳбари томонидан олиб борилаёт-

ган ички ва ташқи сиёсатни тўлиқ қўл-
лаб-қувватлашларини билдирдилар.

O‘zLiDeP Жиззах вилоят 
Кенгаши матбуот хизмати

Якунланган йилда доимий комиссиямиз  томонидан хотин-қизлар, ёшлар ва вояга 
етмаганлар ҳуқуқларини ҳимоя қилиш борасида бир қатор ишлар амалга оширилди. 
Жамиятда хотин-қизларнинг ролини ошириш ҳамда бандлигини таъминлаш борасида 
амалга оширилаётган ислоҳотларнинг мазмун-моҳияти кенг жамоатчиликка 
тушунтирилди.

Турмуш шароити оғир, ишсиз ва ижтимоий фа-
ол бўлмаганларни  “Аёллар дафтари”ни юритиш 
орқали ижтимоий-ҳуқуқий, психологик, тиббий ва 
моддий қўллаб-қувватлашга асосий эътибор қа-
ратилди. Ўтган йили 11 397 нафар хотин-қизнинг 
бандлиги таъминланди. Шундан 4 126 нафари мав-
сумий ҳақ тўланадиган жамоат ишларига, 1 069 на-
фари томорқа хўжалигига жалб этилди. 7 418 на-
фари ўзини ўзи банд қилди. 3 055 нафар аёлга 
енгил конструкцияли иссиқхона ўрнатиш, уруғлик 
ва кўчатлар, асбоб-ускуна, меҳнат қуролларини ха-
рид қилиш учун 10,0 млрд сўм миқдорда субсидия 
ажратилди. Шунингдек, касб-ҳунар ва тадбиркор-
лик кўникмаларига ҳамда махсус сертификатга эга 
бўлган 15 101 нафар хотин-қизга 276,5 млрд сўм 
имтиёзли кредит ажратилди. Ишсиз ёш қизларнинг 
бандлигини таъминлаш мақсадида ҳақ тўланадиган 
жамоат ишларига жалб этилди, ўзини-ўзи банд қи-
лиши учун асбоб-ускуна ва меҳнат қуроллари сотиб 
олиши учун субсидиялар ажратилди.

Яна бир ибратли жиҳати, вилоятимиздаги кол-
леж ва техникумларда 44 та касаначилик маркази 
мавжуд бўлиб, “Аёллар” ва “Ёшлар” дафтарига ки-
ритилган 1 350 нафар хотин-қиз 10 та йўналиш бўйи-
ча касб-ҳунарга ўқитилди.  “Бир нафар уста ҳунар-
мандга ўн нафар шогирд” лойиҳаси доирасида 1 702 
нафар уста-ҳунармандга 9 175 нафари хотин-қиз 
шогирд қилиб бириктирилиб, воҳада унутилиб бора-
ётган каштачилик, қўлда гилам тўқиш,  миллий ли-
бослар, газламага гул босиш, чокли буюмлар, ёғоч  
ўймакорлиги каби  касбларга ўргатилди ва бандлиги 
таъминланди. 

Хотин-қизларнинг мурожаатларини чуқур ўр-
ганган ҳолда уларни қийнаб келаётган муаммоларни 
жойида бартараф этиш чоралари кўрилди.  Вилоят-
да хотин-қизлар ўртасида ҳуқуқбузарлик ва жиноят-
чилик, ўз жонига қасд ва суиқасд қилиш ҳолатлари 
ҳамда оилавий ажримларнинг олдини олиш, ижти-
моий ҳимояга муҳтож хотин-қизлар билан ишлаш 
тизимли йўлга қўйилган. Ҳуқуқий онги ва саводхон-
лигини ошириш, жамиятнинг сиёсий жиҳатдан фаол 
қатламига айлантириш, сиёсий-ҳуқуқий билим ва кў-
никмаларини бойитиш, қабул қилинаётган қонунлар 
мазмун моҳиятини улар орасида кенг тарғиб қилиш-
га  эътибор қаратяпмиз. Шунингдек. 15 921 нафар 
хотин-қизга ҳуқуқий, 12 315 нафарига психологик 
ёрдам кўрсатилиб, 22 494 нафар аёл маданий-маъ-
рифий, спорт ва бошқа тадбирларга жалб этилди. 
“Янги Ўзбекистон бўйлаб саёҳат қил!”  шиори остида 
“Аёллар дафтари”га киритилганларнинг  4 600 нафа-
ри саёҳатга олиб чиқилди.  Ўтган уч йил мобайнида 
мазкур тизим орқали қарийб 2,5 миллиондан ортиқ 
хотин-қизга ижтимоий, иқтисодий, тиббий, ҳуқуқий 
ва психологик кўмак бериш учун 5,1 триллион сўм-
дан зиёд маблағ сарфланди. Оилавий ажримлар-
нинг олдини олиш мақсадида бошқарма ҳузурида 
хотин-қизлар жамоатчилик кенгаши ва  депутатлар-
дан тузилган “Аёллар маслаҳат кенгаши” ҳамда  50 
нафардан иборат “Оқила аёллар” ҳаракати аъзола-
ри   ҳамкорлигида ҳар шанба “Аҳил оила” кунида 
туманларга бориб, ажрим ёқасидаги оилалар билан 
муҳокамали суҳбатлар ва тарғибот ишларини амал-
га оширишга кўмаклашмоқдалар. Натижада маҳал-
лалардаги оилавий қадриятларни мустаҳкамлаш 
комиссиялари, шунингдек, МФЙ хотин-қизлар фа-
оллари иштирокида ажрим ёқасидаги 1 233 та оила 
яраштирилди. 

Халқ депутатлари Қашқадарё вилоят кенгаши-
даги O‘zLiDeP депутатлик гуруҳимиз йиғилишида 
вилоят оила ва хотин-қизлар бошқармаси бошлиғи-
нинг ҳисоботи эшитилди. Унда таъкидланишича, 
воҳада истиқомат қилаётган 3 482 570 нафар аҳо-
лининг 1 718 737 нафарини хотин-қизлар ташкил 
этади. Якунланган  йилда “Аёллар дафтари”га ки-
ритилган 87 857 нафар хотин-қизга кўмаклашилди.  
49 297 нафар  ижтимоий ҳимояга муҳтож аёллар-
нинг бандлиги таъминланган. 3 485 нафари тадбир-

корликка йўналтирилиб, 32,4 млрд сўм имтиёзли 
кредит ажратилган. Боқувчиси бўлмаган, ижтимоий 
ёрдам ва тезкор тиббий муолажага муҳтож, қара-
моғида ногирон фарзанди бўлган эҳтиёжманд хо-
тин-қизларга 32,7 млрд сўм моддий ёрдам берилган. 
Уй-жойга муҳтож 1 061 нафар хотин-қизга кўмак бе-
рилган.  Жумладан, уларнинг 225 нафарига уй-жой 
ажратилиб, 836 нафарига 1,5 млдр сўм ижара тўлов-
лари тўлаб берилган.  

 Жамиятнинг муҳим бўғини бўлган оила қўрғони-
нинг мустаҳкамлиги ва унда маънавий жиҳатларнинг 
шаклланиши ҳамда амалга оширилиши жамиятда 
рўй бераётган ижтимоий-иқтисодий ислоҳотлар-
нинг бардавомлиги ва самарадорлигига хизмат қи-
лади. Бунинг учун хотин-қизларни ҳар томонлама 
қўллаб-қувватлаш, уларнинг маънавияти, ижтимоий 
сиёсий фаоллигини ошириш,  соғлом турмуш тарзи-
ни тарғиб қилиш, оилаларни мустаҳкамлаш, йигит-
лар ва қизлар тарбияси, тазйиқ ва зўравонлик ҳамда 
жиноятчиликнинг олдини олиш, барча ислоҳотларда 
фаол иштирок этишига кўмаклашиш зарур. Комис-
сиямиз томонидан тазйиқ ва зўравонликнинг келиб 
чиқиш сабаблари ўрганилганда, фақат эркак эмас, 
балки аёлларда ҳам камчилик ва нуқсонлар борли-
ги, доимий ҳаётидан ношукр кайфиятда яшаши, қай-
нона ва келин ўртасида юзага келаётган муросасиз-
лик, учинчи шахснинг аралашуви билан оилаларнинг 
пароканда бўлаётгани аниқланди. 

Йиғилишларда комиссиямиз аъзолари томо-
нидан хотин-қизларни қўллаб-қувватлаш борасида 
марказий ва қуйи ташкилотлар ўртасида тузилмавий 
алоқалар, масъул вазирлик ҳамда идоралар фаоли-
ятида ўзаро ҳамкорликнинг етарли эмаслиги соҳа-
да қатор камчиликлар вужудга келишига сабабчи 
бўлаётганлиги, уларни фан, таълим ва илмий-ижо-
дий фаолиятга кенг жалб этиш, меҳнат бозорида та-
лаб юқори бўлган замонавий касб-ҳунарга ўқитиш,  
банд лигини таъминлаш, тазйиқ ва зўравонликдан 
ҳимоя қилиш, ижтимоий-сиёсий фаоллигини оши-
риш, ҳуқуқ ва манфаатларини ҳимоя қилиш бораси-
даги  камчиликларни бартараф этиш юзасидан ама-
лий таклифлар билдирилди.

Эндиликда “Аёллар дафтари” манзилли 
ишлашнинг шаффоф механизмини яратилади ва 
мазкур ишлар бўйича жамоатчилик назорати ўр-
натилади. Гендер тенгликни таъминлаш сиёсатини 
давом эттирган ҳолда хотин-қизларнинг ижтимо-
ий-сиёсий фаоллигини ошириш орқали бошқарув 
лавозимларидаги хотин-қизлар улушини 30 фо-
изга ошириш, сайловларда 40 фоизлик квотанинг 
жорий этилиши жамиятда хотин-қизларга тазйиқ 
ва зўравонликка нисбатан муросасизлик муҳи-
тини таъминлаш ҳамда уларнинг ҳақ-ҳуқуқлари 
ва қонуний манфаатларини таъминлашда муҳим 
аҳамият касб этади. Бу муҳим ҳужжатда эъти-
роф этилганидек,  мафкуравий хуружларга қарши 
миллий ғоя асосида биргаликда курашиш, “Ои-
ла-мактаб-маҳалла” ҳамкорлигини мустаҳкамлаш 
ва шу асосда маънавий тарбиянинг узвийлиги-
ни таъминлаш, мактабларни чинакам маънавият 
ва маърифат, маданият ўчоғига айлантириш учун 
таълим-тарбиянинг интерактив усулларини жорий 
қилиш, халқимизнинг миллий қадриятлари ва маъ-
навий меросини асраб-авайлаш, кенг оммалашти-
риш ҳамда ривожлантириш бўйича янги ёндашув-
лар жорий этилади. 

Илмий ва социологик тадқиқотлар билан жа-
миятда ижтимоий-маънавий муҳит барқарорлигини 
таъминлашнинг барча асосий масалаларини қамраб 
олиш учун “Ўзбекистон – 2030” стратегиясининг 
25-30-мақсадлари ижроси юзасидан хотин-қизлар-
ни қўллаб-қувватлаш тизимини кучайтириш, улар-
нинг ҳуқуқ ва қонуний манфаатларини,  ижтимоий, 
иқтисодий, сиёсий фаоллигини ошириш ва гендер 
тенгликни,  жамиятда ижтимоий-маънавий муҳит 
барқарорлигини таъминлаш борасида ҳали олди-
мизда катта ишлар турибди. 

Исмигул 
ХУШМУРОДОВА,

Халқ депутатлари Қашқадарё 
вилоят кенгашининг ёшлар  

сиёсати, хотин-қизлар ва  
гендер тенглик  масалалари  
бўйича доимий комиссияси 

раиси

БАХТ КАЛИТИ 
ОИЛАДА, 
ЖАМИЯТДА

...Ўтган ҳафта Андижондаги Шаҳрихон бозори ёнгани ҳақидаги 
нохуш хабар ижтимоий тармоқларга ёйилди. Бу офатни бартараф 
этиш учун 20 та ёнғин ўчириш машинаси жалб қилингани, 
жабрланганлар йўқлиги ҳақида расмий ахборот берилди. 
“Жабрланганлар” дейилганда куйиш ёки бошқа тан жароҳати 
олган фуқаролар йўқлиги  назарда тутилгани шундоғам маълум. 
Лекин жабрланиш учун тан жароҳат олиш шартми? Яъни...

ЖАРАЁН

ДЕПУТАТНИНГ 
БЕБАҲО СОВҒАСИ

СУДЛАРДАГИ ЯНГИ ТАРТИБ 
ИШНИ ОСОНЛАШТИРАДИМИ?

Халқ депутатлари Бухоро шаҳар кен-
гашига O‘zLiDePдан сайланган халқ вакили 
Нодир Ҳамдамов ҳоким ўринбосари Феруз 
Ҳамроев ҳамроҳлигида 33-умумтаълим мак-
табига бориб, бадиий адабиётлардан иборат 
китоблар жамламасини совға қилди. Ўқитув-
чи ва ўқувчилар бебаҳо маънавий хазинани 
катта мамнуният билан қабул қилиб олишди.

Собиқ ўқувчимиз 150 дан ортиқ китоб-
лар жамланмаси билан фондимизни бойи-
тишга беминнат ҳисса қўшганидан миннат-
дормиз, – дейишди ўқитувчилар. – Бу туҳфа 
мактаб жамоаси ва ўқувчилар учун муносиб 
совға бўлди. Учрашувда депутат ёш авлодни 
бўш вақтларини мазмунли ўтказиб, илм-маъ-
рифатли бўлишга чорлади. Кутубхонадан 
унумли фойдаланишларини тарғиб қилди.

Руслан ЗАГРЕТДИНОВ,
O‘zLiDeP Бухоро шаҳар кенгаши  

аппарат раҳбари

Эртасига ушбу бозор тамомила ёниб кет-
гани ҳақидаги аянчли суратларни кўриб, бил-
димки, молидан айрилганлар кам эмас  экан. 
Ўнлаб дўкон эгаларининг неча-неча миллиард 
сўмлик маҳсулотлари бир лаҳзада кунпаякун 
бўлгани аниқ. Хўш, савдогар аҳлига бундан ор-
тиқ жабрланиш бўладими?

Энди эслайлик: айнан бозорларда ёнғин 
чиқиши ҳолати дастлаб ўтган йили Қўқон ки-
йим-кечак бозорида  рўй берди. Сўнг Хивада 
бу фалокат такрорланди. Бир йил давомида, 
адашмасам, еттитача бозорнинг ёниб кетиши-
ни “тасодифий табиий офат” сифатида қабул 
қилиш мумкинми? Ва яна бу офатлар келиб 
чиқишининг ҳуқуқий асосларини синчиклаб 
аниқлаган мутахассислар хулосаларига эъти-
розимиз йўқлигини ҳам эслатамиз.  

Ҳақли саволлар ўртага ташланаётир: не-
га шундай бўляпти? (Айримларнинг шошқалоқ-
лик билан ижтимоий тармоқларда “Бозорларни 
атайин ёқишмоқда, шу баҳона бозор янги жой-
га кўчади, бундан кимлардир манфаатдор” каби 
айтилмиш иддаоларига қўшилмай турайлик).

Масалан, Хоразмда мустақилликдан сўнг 
бозор иқтисодиётига ўтилишининг байроқ-
дори сифатида Ҳазорасп туманида ўз-ўзидан 
пайдо бўлган бозорни айтишади. Ўша вақтда 
бу ерга бирор нарса харид қилиш учун қўшни 
давлатдан ҳам кўплаб фуқаролар келишгани 
учун унинг илк номи “Қозоқ бозори” бўлган. 
У дастлаб темир йўл бекати ёнида пайдо бўл-
ганди. Кейинчалик бозор кенгайиши асносида 
бошқа ҳудудга кўчирилди, яъни қисқа муддат-
да савдо қилишни хоҳловчилар учун  расталар 
қурилди, қатор шароитлар яратилди. Аммо... 
Яна ўша бозорнинг фурсат келиб, бир қатор 
талаблар, биринчи навбатда, ёнғин хавфсиз-

лиги, санитария-эпидемио-
логия меъёрларига етарли 
даражада жавоб бермаслиги 
маълум бўлгач, унга ёндош 
майдонда замонавий дўкон-
лар тизимлари барпо қилин-
ди. Янги бозорда дўконлар 
оралиғи кенг, ёмғир сувлари 
чиқиб кетадиган қувурчалар, 
ёнғин рўй берганида оловни 
ўчириш учун махсус сув кран-
лари ўрнатилган. 

Афсуски, бундан беш-ол-
ти йил аввал қуриб битказил-
ган янги бозорга савдогар аҳ-
лини кўчириш осон кечгани 
йўқ (Бу орада бир дўкон бир 
неча  фуқарога сотилгани юза-
сидан суд мажлислари ҳам бў-
либ ўтгани бошқа мавзу). 

Йигирма йилча аввал пайдо бўлган эски 
бозор ҳамон фаолият юритмоқда. Расталар 
оралиғи жуда тор. Мисол учун икки харидор 
баравар келиб қолса, бир-бирига йўл беришга 
мажбур. Аксар дўконлар омонатгина қурилган 
шийпонча кўринишида. Дўкондорлар ўз ма-
тоҳларини кўз-кўз қилиб йўлакларга пала-пар-
тиш илиб ташлашган. Осиб қўйилган турли 
матолар оралаб энкайиб юришга мажбур бўла-
сиз. Қишу баҳорда осмондан тўрт томчи ёмғир 
ё қор ёғса ўтиш йўлаклари балчиғу “сунъий 
кўллар”га айланади. 

Булар ҳам майли, энг ёмони, бозорда 
ёнғин хавфсизлиги талабларини риоя қилиш 
учун умуман имконият йўқлигидир. Қишнинг 
қировли кунларида дўкондорлар турли электр 
иситиш мосламаларидан фойдаланишади, ахир 

кун бўйи совуқда дирдираб туришмайди-ку! 
Авваллари бозорларда рўй берган ёнғин-

ларнинг аксарида электр тизимида чақнаш рўй 
бергани асосий сабаб қилиб кўрсатилганини 
ҳамма билади. Ва биламизки, аксарият ёнғин-
лар ярим тунда, дўконлар айни бекитилган, 
ҳамма ухлаётган маҳалда рўй берганини эслат-
сак, демак, ростданам электр тизимида носоз-
лик мавжудлиги аён бўлади. Айрим дўкондор-
лар электр иситиш мосламаларини тунда ҳам 
ёқиқ ҳолда қолдиришса керакки, ўша “чақнаш” 
келиб чиқади...

Қизиғи, юқорида эслатганимиз эски Ҳа-
зорасп кийим-кечак бозори ва бошқа қатор 
бозорларда ҳам ёнғин рўй берган вақтда ўт 
ўчириш машиналари офатни тезкор бартараф 
этиши учун махсус йўлаклар йўқ (Икки одам 

бир-бирига йўл беришга мажбур ўтиш йўлакча-
ларга “пожарний” машиналар қандай сиғсин!?). 
Яхши биламизки, ҳар қандай иншоот фойда-
ланишга топширилиши арафасида уни  махсус 
комиссия қабул қилиб олади. Бу гуруҳда ёнғин 
хавфсизлиги тизими масъули, албатта, бўла-
ди. Ҳалиги масъул одам ўз касбига садоқатли 
(одамлар тақдирига бефарқ) бўлмаса, ёнғин 
хавфсизлиги талабларига жавоб бермайди-
ган иншоотни қабул қилиш баённомасига ик-
ки дунёдаям имзо чекмайди. Бу билан ўзидан 
масъулиятни соқит қилади, холос. Негаки, 
унинг имзоси бўлмаган тақдирда ҳам у ёки бу 
иншоотлар фаолиятини бошлайверадилар. Бу 
тажрибаларда кўп синаляпти. “Қайд қилинган 
камчиликларни тузатиш ҳақидаги” огоҳланти-
ришни бартараф этамиз, деган ваъда бажа-

рилмай қолаверади. Бажрилмагани учун 
солинган жарималарга қўл силташади 
ҳам. Ҳеч ким олов деган офат қўққисдан 
келишига ишонмайди.

Ва оқибати...ҳаммамизга маълум!
Мустақилликдан кейинги ўттиз йил-

дан сал ошиқ даврда Урганч шаҳридаги 
бозор уч карра бузилиб, қайта қурилди, 
Хива бозори бошига ҳам шу савдолар 
тушди. Ҳозирда Урганч деҳқон бозори ҳу-
дудида улкан экобозор қурилаётгани, бу 
қурилиш ноқонунийлиги ҳақида ижтимо-
ий тармоқларда бонг урилса-да қурилиш 
ишлари тўхтагани йўқ...

Савол қўяйлик энди: хўш, ўтган 
давр да ёнғин чиққан бозорларда савдо қилув-
чи тадбиркорлар қанча зиён кўришди? Улар-
нинг моддий зарарларини “ёнғин чиқишига 
сабабчи” бўлган айбдор (у бирор ташкилот ёки 
ўзларига ўхшаган дўкондор бўлиши мумкин) то-
вон пули тўлаб қопладими? Ёниб кетган Қўқон 
бозорида кўрилган зарар қопланиши, жабр 
кўрган дўкондорларга янги дўкон қуриб бериш 
ваъда қилинганидан хабардормиз. Ишқилиб, 
ваъдалар бажарилган бўлсин-да. Лекин ёнғин 
чиққан бошқа бозорларда-чи?

Ҳозирги айрим бозорларимиздаги ачи-
нарли ҳолатга кўзим тушганида бир ярим аср 
илгари водий бўйлаб юришларини ҳажвий са-
ёҳатномага айлантирган Муқимийнинг ушбу 
сатрлари ёдимга келаверади:

Айвончалар мисли катак,
Бир йўлки, одам сиққудак,
Чит бирла бир ерда алак,
Бозори тор-у танг экан.

Қариялар фотиҳага қўл очарканлар: “Ўт 
балосидан, сув балосидан Ўзи асрасин!”, деб 
дуо қилишади. Яхши ният – ярим мол. Асли-
да Ўзидан сўрашдан олдин ўзимиз – ҳар бир 
дўкондор, шу ишга масъул раҳбар эҳтиёт чора-
ларини кўриши, барча меъёрлар талаби бўйича 
иш юритишлари керак эмасми?!

Рўзимбой ҲАСАН,
 “ХХI asr” мухбири

ЁНИБ КЕТГАН БОЗОРЛАР
БУ КАБИ ОФАТЛАР ОРТИДАН КЎРИЛГАН МОДДИЙ ЗАРАРЛАРНИ КИМ ТЎЛАЙДИ?

Маънавий-маърифий соҳадаги ислоҳотларни янада чуқурлаштиришга кўмаклашиш O‘zLiDePнинг 
дастурий мақсад-вазифаларидан биридир. Шу боис партия фаоллари ва депутатлари биринчи навбатда 
аҳолининг, хусусан, ёшларнинг китобга муҳаббатини янада ошириш мақсадида ўзлари ўқиган 
мактабларга китоб туҳфа этмоқда.

Самарқандда ташкил этилган 
навбатдаги матбуот анжуманида суд-
ҳуқуқ соҳасидаги энг сўнгги ўзгаришлар, 
қонунлар ва замонавий ахборот 
технологиялари ҳақида сўз юритилди. 

Вилоят суди раиси Олим Ҳайитовнинг таъкидлашича, 
эндиликда барча инстанциялар бўйича мурожаатлар ви-
лоят судида ҳайъат таркибида кўриб чиқилади. Авваллари 
бу босқичдаги ишлар асосан пойтахтда кўрилгани сабабли 
ортиқча оворагарчиликлар мавжуд эди. Янги тартибнинг 
жорий этилгани ишнинг осонлашиши билан бирга фуқаро-
ларга қулайлик яратади. 

Ўтган йил давомида Самарқанд вилоят, туман ва 
шаҳар жиноят ишлари бўйича судлар томонидан 6 345 
нафар шахсга нисбатан 5 163 та жиноят ишлари кўрил-
ган, – дейди вилоят суди раиси ўринбосари, жиноят суд-
лов ҳайъа ти раиси Толиб Бойзоқов. – Шундан 3 850 та 
иш бўйи ча 4 946 нафар шахсга нисбатан ҳукм чиқарилди,  

1 381 нафар шахсга нисбатан 1 294 та иш тугатилди. Та-
момланган ишлар сони ўтган йилнинг шу даврига нисбатан 
9,7  тага ошган. 

Аввал суд қароридан норози томонлар йигирма кун 
ичида қайта мурожаат қилиши мумкин эди. Бу муддатдан 
кечикиб берилган аризалар ажрим билан рад қилинарди, 
эндиликда бу тартиб ўзгарди. Фуқаро аппеляция тарти-
бида ариза беришга кечикса, кассация тартибида бериши 
мумкин.  

Судга мурожаат қилаётган фуқаро ўз мобил теле-
фонида интерактив хизматлар орқали иши қайси кунга 
белгиланганини аниқлаб олиши, телеграмда ҳар бир 
судлов ҳайъатлари учун алоҳида саҳифалар мавжуд 
бўлиб, айрим масалаларни онлайн тарзда аниқлаши, 
электрон шаклда ариза бериши ҳам мумкинлиги айтиб 
ўтилди.

Муҳаббат РАВШАНОВА,
“XXI asr” мухбири

Мамлакатимизда  ёшларни ҳар томонлама қўл-
лаб-қувватлаш билан боғлиқ қатор қонун ва қарорлар 
қабул қилинган. Улар учун ҳар томонлама шароитлар  
яратилган. Бунинг оддий исботи янги йилимизнинг 
номланишида ҳам ўз аксини топганида. 

Биргина мисол, ўтган йилда ёшлар тадбиркорли-
ги учун 4 триллион сўм кредит маблағи ажратилиб, 
150 мингта лойиҳа ишга тушди, 325 мингта иш ўрни 
яратилди.  3 минг гектар экин майдонини ажратиб бе-
риш эвазига 435 минг ёшлар бандлиги таъминланди. 
32 мингдан зиёд йигит-қизларга субсидия ажратилиб, 
уларга асбоб-ускуна, меҳнат қуроллари ва компьютер 
олиб берилди. 

Ёшлар билан ишлаш бўйича мутлақо янги тизим 
жорий қилинди. 14 ёшдан 30 ёшгача бўлганларнинг 
ижтимоий аҳволи, қобилияти ва қизиқишлари ўрга-
нилиб, уч тоифага ажратилди. Эндиликда улар билан 
манзилли, аниқ мезонлар асосида ишланиши белгилаб 
қўйилди. 

Партия Наманган вилоят кенгаши ҳузуридаги во-
лонтёрлар клубида ҳам мингга яқин ёш турли тадбир-
ларда фаол иштирок этиб келмоқда. Қатор лойиҳалар 
тақдимотлари ва  турли  тадбирларимиз туфайли сафи-

Аҳоли ўртасида мулоқотлар ўтказиб келаётган 
ноиблар давлат ҳокимияти органлари очиқлигини 
таъминлашда фаоллик кўрсатмоқда. 

Давлатимиз раҳбарининг “2022-2023 йилларда 
маҳаллалар инфратузилмасини янада яхшилаш бўйи-
ча қўшимча чора-тадбирлар тўғри-
сида”ги  қарори ижроси доираси-
да партия Боёвут тумани кенгаши 
депутати  А. Одиловнинг саъй-ҳа-
ракатлари туфайли “Маънавият” 
МФЙ  ҳудудида яшовчи аҳолини 
тоза ичимлик суви билан таъмин-
лаш мақсадида Зомин тарафдан 
линия тортилди. 240 метрдан зиёд 
жойга сув қувурлари ётқизилиб, 30 
хонадон тоза ичимлик суви билан 
таьминланди.

Вакилимиз ташкил этилаётган 
ишларнинг сифати ҳамда лойиҳа 
смета хужжатларига мослигига 
алоҳида эътибор қаратди. Шунинг-
дек, пудратчи ташкилот масъулла-
рига халқ ишончини суиистеъмол 
қилмаслик, зиммаларига юклан-

УЧҚЎРҒОНЛИК 
ЁШЛАРДАН
УМИДИМИЗ
КАТТА

ЭЛДОШЛАРИ ДУОСИНИ ОЛДИ

Мамлакатимизда  ёшларни ҳар томонлама 
қўллаб-қувватлаш билан боғлиқ қатор 
қонун ва қарорлар қабул қилинган. Улар 
учун ҳар томонлама шароитлар  яратилган. 
Бунинг оддий исботи янги йилимизнинг 
номланишида ҳам ўз аксини топганида. 

миз кундан кунга кенгайиб бормоқда. “Ёшлар ва 
бизнесни қўллаб-қувватлаш йили”да учқўрғонлик 
ёшлардан янги-янги ташаббус, таклифлар кутяп-
миз. 

Аҳмаджон МУХТОРЖОНОВ, 
O‘zLiDeP Учқўрғон туман кенгаши раисининг

ёшлар масалалари бўйича  ўринбосари

Халқ депутатлари маҳаллий кенгашларидаги партия 
гуруҳларининг жойларда қонун ҳужжатлари, Президент фармон 
ва қарорлари ижроси устидан самарали депутатлик назоратини 
амалга оширишдаги масъулияти ортиб бормоқда.

ган вазифани сидқидилдан бажаришлари жоизлиги 
эслатди. 

O‘zLiDeP Сирдарё вилоят
 кенгаши матбуот хизмати

Ҳудудлардан хабарлар

НАШР КЎРСАТКИЧИ: 406

Навбатчи муҳаррир:Навбатчи муҳаррир:
Озод РАЖАБОВ Озод РАЖАБОВ 

MUASSIS: MUASSIS: TADBIRKORLAR VA ISHBILARMONLAR HARAKATI – TADBIRKORLAR VA ISHBILARMONLAR HARAKATI – 
O‘ZBEKISTON LIBERAL-DEMOKRATIK PARTIYASIO‘ZBEKISTON LIBERAL-DEMOKRATIK PARTIYASI

1 2 3 4 5 6Таҳрир ҳайъати:Таҳрир ҳайъати:
ТелефонларТелефонлар::  
қабулхона –  қабулхона –  
71 215-63-80  71 215-63-80  
(тел./факс).(тел./факс).

Обуна ва реклама  Обуна ва реклама  
бўлими –  бўлими –  

71 255-68-50.71 255-68-50.

“XXI asr” ижтимоий-сиёсий газетаси  “XXI asr” ижтимоий-сиёсий газетаси  
Ўзбекистон Матбуот ва ахборот  Ўзбекистон Матбуот ва ахборот  

агентлигида 2011 йил 14 июнда 0009-рақами билан агентлигида 2011 йил 14 июнда 0009-рақами билан 
рўйхатдан ўтказилган.рўйхатдан ўтказилган.

“Шарқ” нашриёт-матбаа акциядорлик  “Шарқ” нашриёт-матбаа акциядорлик  
компанияси босмахонасида чоп этилди.компанияси босмахонасида чоп этилди.

Корхона манзили: Корхона манзили: 
Тошкент шаҳри Буюк Турон кўчаси 41-уй.Тошкент шаҳри Буюк Турон кўчаси 41-уй.

Газета офсет усулида, А-2 форматида  Газета офсет усулида, А-2 форматида  
босилди. Ҳажми – 3 босма табоқ. босилди. Ҳажми – 3 босма табоқ. 

Буюртма рақами: Г – 245 Буюртма рақами: Г – 245 
Адади: 4730Адади: 4730

Баҳоси келишилган нархда.Баҳоси келишилган нархда.
Топширилди – 19:00Топширилди – 19:00

саҳифаловчи: саҳифаловчи: Маъруфжон РаҳмоновМаъруфжон Раҳмонов
дизайнер: дизайнер: Муҳаммадхон ЮсуповМуҳаммадхон Юсупов

Таҳририятга келган қўлёзмалар тақриз  Таҳририятга келган қўлёзмалар тақриз  
қилинмайди ва муаллифларга  қилинмайди ва муаллифларга  

қайтарилмайди.қайтарилмайди.

© “XXI asr”дан олинган маълумотларга манба  © “XXI asr”дан олинган маълумотларга манба  
сифатида газета номи кўрсатилиши шарт. сифатида газета номи кўрсатилиши шарт. 

Муаллифлар фикри таҳририят нуқтаи  Муаллифлар фикри таҳририят нуқтаи  
назаридан фарқ қилиши мумкин.назаридан фарқ қилиши мумкин.

Таҳририят манзили: Таҳририят манзили: 
Тошкент шаҳри  Тошкент шаҳри  

Нукус кўчаси 73Нукус кўчаси 73АА-уй.-уй.

электрон почта:электрон почта:
xxi_asr@umail.uzxxi_asr@umail.uz
xxi_asr@mail.ruxxi_asr@mail.ruБош муҳаррир Бош муҳаррир 

Норқобил ЖАЛИЛОВ Норқобил ЖАЛИЛОВ 

Актам ХАИТОВАктам ХАИТОВ
Бахтиёр ЯКУБОВБахтиёр ЯКУБОВ

Мавлуда ХЎЖАЕВАМавлуда ХЎЖАЕВА

Дилшод ШОУМАРОВДилшод ШОУМАРОВ
Сирожиддин САЙЙИДСирожиддин САЙЙИД  
Акшагул ТУЛЕГЕНОВААкшагул ТУЛЕГЕНОВА

Нодир ЖУМАЕВНодир ЖУМАЕВ
Шуҳрат АСЛОНОВШуҳрат АСЛОНОВ

Насимжон АЛИМОВНасимжон АЛИМОВ

IJTIMOIY-
SIYOSIY
GAZETA

...Тўхтабой ака деган қадрдонимиз бор қишлоқда. Ёши 
етмишдан ошди. Бир умр далада ишлаган, боғ яратган. 
Фарзандларидан тинган. Эсимни танибманки, шу одамнинг 
қўлидан китоб тушмайди. Устига устак ўтакетган футбол 
фанати ҳам. Аҳён-аҳёнда кўришиб қолсак, “Ўзимизнинг 
Китоб томонларда китоб дўконлари деярли ёпилиб кетди. 
Кутубхоналарам йўқ шекилли, яқин беш-ўн йилдан бери кў-
зим тушмайди. Охирги ўқиган китобларим Тоғай Муроднинг 
танланган асарлари, Назар Эшонқулнинг “Маймун етакла-
ган одам”ию Эркин Аъзам ва Исажон Султоннинг қиссала-
ри бўлди. Энди Тошкентга бориб келмасам бўлмайди-ёв”, 
дея ёзғириб қолади.

Ўтган йилнинг кузида шу киши Умра зиёратига бориб 
келди. Укаси айтади, “Акам бечора,  билганим, ўттиз йил-
ча бўлди, қора меҳнат қилиб топганини аввал рўзғори, бо-
ла-чақасига сарфлади, орттирган уч-тўрт сўм пулини пешо-
нага ёзган бўлса Аллоҳнинг уйига борарман, деб йиғинди. 
Ўзим гувоҳман, жуда жиддий тайёргарлик кўрди, неча ўн-
лаб қўлланмалар, улуғ алломаларнинг китобларини ўқиди. 
Лекин Ҳажга қурби етмади”...

Янги йил арафасида кўришиб, сафар таассуротлари 
ҳақида сўрадим. Ёниб, жўшиб сўзлади. “Самолётга чиққу-
нимча Каъбатуллоҳга бораётганимга ишонмасам, десанг. 
Нуқул юрагим ҳаприқади, кўз олдимдан бобо-момола-
рим, ота-онам ўтади. Қолганини айтолмайман, ҳамроҳла-
рим турли тоифа, ёшдаги одамлар эди. Муқаддас заминга 
қадам қўйганим заҳоти кўзларимдан ёш тўхтамади. Хай-
рият, Аллоҳ етказди, имкон бўлса ҳар ким кексайгунича 
бориши керак экан. Мен-ку, ўзимни эпладим, лекин ай-
рим шерик ларимиз анча қийналди. Ҳатто меҳмонхонадан 
чиқолмай чарчаб, толиқиб қолганлари ҳам бўлди. Баъзи-
лар эса томошага келгандай дўконма-дўкон айланиб юр-
ди. Орамизда барибир сидқидилдан бу муборак сафарни 
орзу қилганлар кўп эди.  Халқимизнинг, давлатимиз бо-
шида турган зотларнинг ҳақига айтилган дуоларимиз тин-
мади. Нега? Чунки, мана, ўзинг айт, яқин беш-олти йил 
ичида битта бизнинг қиш лоқдан қанча одам бу табаррук 
зиёратга бориб келди-ку! Эслагин, 20-30 йил бурун бутун 
Оёқчисой дарёси бўйидаги ўнлаб қишлоқлардан бирор-
та ҳожи ё умрачи бормиди? Йўғиди-ку, ё ёлғонми? Мен 
бу билан ҳаммаёқ гулис тон, орамизда камбағал қолмади, 
демоқчимасман. Лекин ҳаракат қилган, интилган одам бо-
ряпти-да”...

Мен бугун сизга бир ўртаҳол юртдошимнинг ҳаяжон-
ли ҳикояларини келтиряпману, лекин танганинг иккинчи 
тарафи, яъни ана шу қутлуғ сафарлар ортида турган энг 
оғриқли муаммо – зиёратдан сўнг қилинаётган дабдабали 
зиёфатлар, ортиқча сарф-харажатлар, на диний, на дунё-
вий қадриятларга тўғри келадиган ғалати таомиллар урфга 
кириб бораётгани тўғрисида сўз юритмоқчиман. 

Омон Охунов, пенсионер:

– Умрага бориб келишим учун йигирма миллион сўм-
ча харажат қилдим. Кетгунимча маҳалла раисидан сўрадим, 
оғайни, мени биласан, жуда дабдабали дастурхон ёзганлар-
ни ёмон кўраман, беш-ўнта кекса ва қариндош-уруғларим 
келса,  марҳамат. 50-60 кило ош дамлаб тўй қилмасам, би-
ров мени сўкадими, дедим. У бўлса, ака, билмадим, лекин 
одамларни биласиз-ку, нима, ўзидан қолдими, деб устин-
гиздан кулади, деди каловланиб.

Охири бўлмади, ўғилларим ҳам оёқ тираб олди. Мен 
Тошкентда ҳали аэропортда маҳалим уйимиз меҳмонга тў-
либ кетибди. Туни билан самолётда ҳам ухлаганим йўқ, яна 
қишлоққача беш соат машинада кетдик. Ҳовлига киришим 
билан тантана бошланиб кетди. Болалар тайёрлаб қўйган 
экан. Келган одамнинг ҳаммасига совға-салом улашилди. 
Бир қозонда ош, бир қозонда шўрва тарқатилди. Хуллас, 
совуқ кунда ярим тунгача тик оёқда юрдим. Эрталаб турсам 
бошларим оғриб, томоқларим битиб, зўрға нафас оляп ман. 
Тез ёрдам чақирдик. Тўғри касалхонага олиб кетишди. Ўн 
беш кун деганда ўзимга келдим. Уйга қайтиб келиб, фарзан-
длар билан ўзимизча ҳисоб-китоб қилдик. Умра сафаримга 
сарфланган харажатдан кўра икки баравар, яъни қирқ мил-
лионча пул кетибди... 

Мана сизга оддий арифметика. Изоҳ эса ортиқча. Та-
саввур қиляпсизми, бир зиёратчининг аҳволини. Хўш, са-
вол берайлик ўзимизга: ким айбдор шунча дабдаба-ю асъа-
сага? Кимдир сизни мажбурлаяптими шунча совға-салом, 
жойнамозу тасбеҳлар, қозон-қозон ош дамлагин деб? Ас-
лида ҳаммасига ўзимиз айбдормиз! Манманлик, худбинлик, 
риёкорлик, ўз бойлигимизни кўз-кўз қилиш деган балолар-
дан қутула олмаётганимиз учун шундай  йўл тутаяпмиз. Яна-
да ачинарлиси, ўзбекчилик деган бўлмағур одатлар асрлар 
давомида бизни ўзига банди қилиб келмоқда. Мен сендан 
камми, ёки бўлмаса, дастурхон ёзмасам одамлар устимдан 
кулади, деган аҳмоқона маломат, турли-туман бидъатлар 
ҳамиша муштини тугиб турибди. Энг ёмони, шу маҳалла, 
қишлоқ ё овулдаги оқсоқоллар, раислар, масжидлардаги 
уламолар зиёратчининг моддий имконияти борми-йўқми, 
сўраб ҳам ўтирмайди. Шароити кўтаргандирки, шунча пул 
сарфлаб бориб келяпти, чидаганга чиқарган, бўлмаса би-
рортасидан қарз кўтариб бўлсаям зиёфат қилсин, деган 
бемаъни ақидага қул бўлиб юрганлар, минг афсуски, ора-
мизда кўпайиб бормоқда.

Нуриддин Холиқназаров,
Ўзбекистон мусулмонлари идораси раиси, муфтий:

– Умрага борган одам Аллоҳ менга шундай ибодатни 
насиб қилибди, энди уйга қайтсам, маҳалладаги етим-есир, 
бева-бечораларнинг бошини силайман, деган ниятда қайти-
ши керак. Афсуслар бўлсинки, бу риёкорлик, дабдабабоз-
ликларнинг ҳаммаси динимиз қайтарган амаллардир. Яна-
да ачинарлиси, Ҳаждан қайтгач, бу дабдабаларга уланиб 
кетадиган “Ҳожилар ўтириши”ни ташкил қилишяпти. Бир-
гина бундай “ўтириш”ни ташкил қилиш учун бир камбағал 
фарзанди тўйига сарфлайдиган пулни ишлатишмоқда. Сиз 

кибрланиб, ҳаммани зиёфатга чақириб турган пайтингизда, 
бошқа бир фақир инсон боласини қандай уйлаш, қизини 
қандай узатиш ҳақида ўйлаб турганини унутмаслик керак. 
Ҳаммада ҳам сизда бор имконият йўқлигини ҳисобга олинг. 
Қолаверса, бор амални холис Аллоҳ учун қилганингизда, 

савоби кўпроқ бўларди. Бошқалар кўриши, эшитиши учун 
қилинадиган ҳар қандай амал катта гуноҳ бўлиб, қилинган 
ўша амалнинг савобини ювиб ташлайди.

Бундай тадбирларда содир этиладиган катта гу-
ноҳлардан яна бири – исроф. Аллоҳ таоло Қуръони Ка-
римда “Енглар, ичинглар, лекин исроф қилманглар. Ал-
лоҳ исроф қилувчиларни севмас”, деб марҳамат қилган. 
Шундай ҳолатлар бўляптики, Ҳаж ва Умра зиёратига бор-
ган одам қайтиб келганидан кейин боришга сарфлаган пу-
лидан ўн баробар кўп пул сарфлаб, маросим ўтказяпти. 
Бир инсон олдимга келиб нима дейди денг: “Умрага бо-
ришга пулим бор, лекин қайтиб келганимдан кейин одам 
кутиб олиш учун йиғин ўтказишга қаердан пул топаман? 
Шу сабабли Умрага боролмайман”. 

Бу гапдан шунақанги дилим оғридики, у кишини юпа-
тишдан бошқа чорам қолмади: “Шариат буни талаб қилмай-
ди. Қўшнингизнинг дабдабали маросими сизни Умрага бо-
ришдек хайрли амалдан қайтармасин…”

Муфтий ҳазратлари таъкидлаётган оғриқли муаммога 
тегишли  қуйидаги воқеани қандай изоҳлайсиз? 

...Самарқанд вилояти Нуробод туманидаги катта қиш-
лоқлардан бирида ўтказилган тўйга бордик. Тўрт тарафда 
тумонат одам. Кураш ва кўпкариси бор экан. Кириб бора-
ётсак, кутиб олаётган кайвонилардан бири секин сўради: 
“Узр, меҳмонжонлар, орангизда Ҳаж ё Умрага бориб кел-
ганлар бўлса бехижолат айтаверсин. Уларни бошқа давра-
га ўтказамиз. Бу кутилмаган мулозаматдан ҳайрон бўлган-
ча, йўқ, иккаласигаям бормаган эдик-ку ҳали, десак, “Унда 
ҳув чеккадаги қурга ўтасизлар”, деди. Кейин билсак, бир 
тараф “ҳожиқур-умрақур”, бошқа тараф эса “қорақур” 
экан. Бирида қуюқроқ дастурхон, шўрваю димлама, тандир 
гўшт, зиғир ёғидан палов, иккинчисида эса одмироқ, алан-
га гуручидан икки ора ош...

Хўш, тўй-маросимлардаги мана бундай айирмачилик-
ларни ким ўйлаб чиқаряпти, айтинглар муҳтарам фаоллар!

Яқинда “Youtube”дан Чироқчи туманида ўтказилган 
бир “бойвачча”нинг тўйини кўриб қолдим. Айтилаётган 
зот-совринларнинг ҳисоби йўқ. Камида беш-ўн милёндан 
юз милёнгача... Юзлаб номлардаги зотдор отлар орасидан 
40-60 килолик оғир такани мардларча айириб чиқаётган 
машҳур чавандоз-човағонларнинг отасига раҳмат. 

Мени ҳайрон қолдирган нарса бошқа: ана шу тўйда 
фалон милён соврин ёнига қўшимча тарзда Умра зи-
ёратига йўлланма ҳам тақдим этилаётгани бўлди! Бу 
қай даражада қонуний экан, деган савол ҳалигача мени 
қийнаяпти. Бундай табаррук зиёратга йўлланма улашиш 
наҳотки шу даражада енгил кўчаётган бўлса? Қани ким 
изоҳ беради бунга? Бу сизга ана хоҳланг Анталия ё Дубай, 
Шарм-ал-шайх, Таиландга бориб келаверинг дегандай га-
пми шунда? Унда шунча йиллик заҳмат ва риёзат чекиб 
қилинган улуғ ниятлар қадр-қиммати қаерда қолади? Бу 
қимматли йўлланманинг моҳияти ҳақида довруқли кўпкари 
бераётган одамга тўғри маслаҳат берадиган бирор зиёли 
инсон топилмагани мени ўйлантиряпти. 

Савол: “Ҳозирги пайтда юртимизда 
блогерлар анча кўпайган. Ва улар  интернет 
саҳифаларида турлича номларда танловлар 
уюштиришади ва шу танловда ғолиб 
бўлганларга турли-туман совғалар ичида 
Умра ёки Ҳаж зиёратларига ҳам йўлланма 
қўйишмоқда. Бундай йўлланма ўша ғолиб деб 
топилган киши учун қанчалик ҳалол ёки жоиз?”

Жавоб: “Бундай танловларда иштирок 
этманг!

(“Зикр аҳлидан сўранг” ҳайъатидан)

Шу ўринда муқаддас китобларда Умра ибодати ҳақида 
келтирилган ибратли йўл-йўриқларни ҳам келтирмоқ жоиздир.

“Умр давомида энг камида бир марта Умра ибодатини 
адо этиш суннати муаккада ҳисобланади. Умра ибодатини 
йилнинг хоҳлаган вақтида адо этиш мумкин. Яъни Умра қи-
лиш учун  айнан бирор вақт тайин қилинмаган. Аммо беш 
кунда – арафа куни, ийду қурбон ва ундан кейинги уч кун-
да Умра қилиш макруҳи таҳримий бўлади. Чунки бу кунлар 
Ҳаж арконлари адо этиладиган кунлардир. 

Умра ибодати Қуръони Каримда Ҳаж ибодати билан 
бирга зикр қилинган: 

“Аллоҳ учун Ҳаж ва Умрани тугал адо этинг”. 
Яъни Аллоҳ таоло Ҳаж ва Умрани адо қилувчиларга: 

“Ҳаж ва Умранинг шартларини тўкис адо этинглар. Улар-
ни адо этиш асносида зоҳирий ва ботиний нуқсонларга йўл 
қўйманглар”, дея буюрган. 

Умра сўзи луғатда “зиёрат қилиш” маъносини англа-
тади. Истилоҳда эса “махсус шартлар билан Байтуллоҳни 
зиёрат қилиш” Умра дейилади.

Пайғамбаримиз соллаллоҳу алайҳи васаллам Умра қи-
лувчилар ҳам ҳожилар сингари Аллоҳ таолонинг “меҳмо-
ни” бўлишдек шарафга эга бўлишларини хабар берганлар. 
Уламолар: “Умра қилган кишининг яхши ҳолатга ўзгариши, 
қилган умрасининг мақбул бўлгани аломатидир”, деганлар.

Обиддин Маҳмудов,
Ўзбекистон Ёзувчилар уюшмаси аъзоси:

– Ўтган йилнинг март ойида менга ҳам Умра зиёратига 
бориш насиб этди. Бутун вужудимда қалбан тозариш, руҳан 
покланиш, фитратан покизаликни ҳис этиш... Ҳамма-ҳамма-
си биргина мана шу муқаддас зиёрат туфайли содир бўлди. 
Каъбатуллоҳга илк нигоҳ тушгандаги ниҳоясиз ҳаяжон, Пай-
ғамбаримиз Муҳаммад (с.а.в.)нинг муборак равзаларидаги 
юксакликка ўрлаган руҳий ҳолат, тавоф жараёнидаги бета-
крор кечинмалар, “саъй” пайтидаги мислсиз куч-ғайрат... 
Хўш, буларнинг қай бирини айтиб берайин сизга? 

Йўқ, бугун мен бу гўзал сафар ҳақида эмас, аксинча, 
бу борадаги айрим кузатувларимни айтмоқчиман. Биласиз, 
Умра зиёрати дастлаб Мадинаи мунавварадан бошланади. 
Истайсизми-йўқми, у ерда одамларнинг бажараётган амал-
лари, хатти-ҳаракатларига кўзингиз тушади. Тўғрисиям шу-
да, бу ерга келишдан асосий мақсад – ибодат, руҳий покла-
ниш, билиб-билмай қилган гуноҳлар учун тавба-тазаррулар 
билан машғул бўлиш. 

Аёнки, каттароқ бир тоифа зиёратчилар шундай та-
баррук жойга келмоқ учун йиллар давомида тайёргарлик 
кўрган. Буни уларнинг юриш-туриши, кийинишидан дар-
ров сезиш мумкин. Ўйчан, кўзлари тўла ёш, тиллари мудом 
Қуръон тиловати, зикр, дуо, истиғфордан бўшамайди. Минг 
афсуски, шоли курмаксиз бўлмаганидек, зиёратда айнан 
ўзимизнинг ватандошларимиз томонидан йўл қўйилаёт-
ган баъзи бир нохуш ҳолатлардан кўз юмолмайсан киши. 
Тан олайлик ахир, бизнинг давлатимиз томонидан бошқа-
лар ҳавас қилса арзигулик ибратли қулайликлар, шарт-ша-
роитлар яратилган. Лекин айрим нохуш ҳолатлар кўнгилни 
хира қилади. Масалан, овқатланиш маҳалида навбат ё жой 
талашишлар, овозини баландлатиб бақир-чақир қилишлар, 
нафси устунлик қилиб ортиқча олинган таомларнинг исроф 
бўлиши, масжидга эмас, арзонроқ дўконга бориш ҳақида-
ги ўзаро гап-сўзлар, айтилган вақтдан кечикиш, энг керакли 
ҳужжатларни хонасида унутиб қолдириш, бемалолхўжалик, 
бўлар-бўлмас аскиялар айтиб, хохолаб кулишлардан энсаси 
қотади бошқаларнинг. Беш маҳаллик фарз амалларимизни 
умуман кераксиз томошаларга андармон бўлиб, меҳмонхо-
нада ўқиб қўя қоладиганлар ҳам учраб турарди. Ёки кечки 
овқатни тановвул қилгунича шом вақти ҳам кириб қолиши 
ва хуфтонни бир амаллаб, Ҳарамда ўқиб келиб, яна кечки 
сайр баҳонасида дўкон айланишлар... 

Бу каби оворагарчиликлар керакми ўзи, деган савол-
ни ўртага ташлаш лозим деб ўйлайман. Энг қизиғи, бошқа 
ўлкалардан келган зиёратчилар Ҳарамдан ёки Масжиди 
Набавиядан кетмасдан, ҳатто ўша жойда ухламай тонг 
оттирганларини ҳам кўрдик. Бу улуғ зиёрат, ибодат, дуо, 
тавба-тазарру! Шундай манзилларга яна  келиш насиб 
этадими-йўқми, у ёғи Аллоҳга аён. Ҳар бир дақиқа ға-
нимат-ку ахир! Афсуски, биз билан борган айрим ватан-
дошларимиз кун бўйи ибодатлар бир ёқда қолиб, “сел-
фи”тушиш ё нуқул таниш-билишлари билан “видеогурунг” 
қилиш билан машғул бўлганига не дейсиз? Мақтанишнинг 

ҳам чек-чегараси бор-ку! Буниси ҳолва, муқаддас 
жойда туриб уйдагиларига неча кишилик дастурхон 
ёзиш, маҳалласига кираверишдан то дарвозасигача 
гилам солишни, оёқлари остига қўй сўйишни,  ҳамма 
қариндошу таниш-бегоналарга таклифнома тарқа-
тишни қайта-қайта тайинлашлар ва ҳоказо... 

Нега кейинги пайтда бунчалар ғофил бўлиб бор-
япмиз? Бу тўқликка шўхлик деганимасми? Бу каби 
ношукрликлар давлатимиз томонидан яратилаёт-
ган қулайликлар, имтиёзларни суиистеъмол қилиш-
дан бошқа нарса эмас. Яна бир шармандали томони, 
ижтимоий тармоқларда айрим зиёратчиларнинг  муқаддас 
зиёратни кўз-кўз қилиши, турли ўғирлигу дунёнинг арзимас 
лаш-луши деб, бошқалар олдида бир-бирини камситиши... 
Афсуски бундай нохуш ҳолатлардан ҳам кўз юмолмаймиз. 
Бу эса, ўз навбатида, ислом дунёсида алоҳида мавқе ва об-
рў-эътиборга эга бўлиб бораётган мамлакатимиз шаънига 
доғ туширмаслигига ким кафолат бера олади? Афсуски, 
ҳеч ким!..

* * *
Савол: “Ҳаж ёки Умра зиёратига борганлар 

ўз хонадонларига келган меҳмонларга турли хил 
ҳадялар беради (тасбеҳ, жойнамоз ва ҳоказо). 
Лекин ҳаммамиз биламиз, аксар совғалар, 
менимча зам-зам сувидан ташқари ўзимизнинг 
бозорлардан сотиб олинади. Эскидан қолган 
одат шундай, нимадир улашмасангиз хафа 
бўлишлари ҳам мумкин-да. Қандай йўл тутилса 
тўғри бўлади?”

Жавоб: “Ҳожилар ҳадя беришга мажбур 
эмаслар. Улардан ҳадя умид қилиш ҳам 
нотўғри. Бу ишларни тўхтатиш керак. Ҳаж ёки 
Умрага борганларнинг ўзлари шундай ишларни 
оммалаштириб, бўлажак зиёратчиларга 
машаққат қилиб қўйишди”.

(“Зикр аҳлидан сўранг” ҳайъатидан)

Лола Ўроқова, адиба:

– Ўтган йил куз ойларида давлат томонидан берилган 
йўлланма билан 12 кунлик Умра зиёратига янгам билан бир-
га бориб келдик. Жуда гўзал сафар бўлди. Қайтиб келгач, 
катта маросим уюштирмадик. Ўзим уйдагиларимдан илти-
мос қилдим. Дабдаба керакмас, одамлар гапирмасин, шун-
ча йил маънавият соҳасида ишлаяпман, каттароқ дастурхон 
ҳам ёзмайлик, келди-кетдиниям кўпайтирмайлик, дедим. 
Фақат қариндош-уруғлар келишди. Кейин ишга чиқиб кет-
дим. Эшитган таниш-билишларим ҳайрон бўлди, нега бир 
оғиз айтмадингиз, деб.

Фикримча, бундай улуғ зиёратга бораётган инсон, энг 
аввало, ўзини маънан, руҳан тайёрлаши шарт. Моддий имко-
ният кейинги масала. Чунки бу оддий сафар эмас, унинг ҳу-
зури билан бирга машаққатлари ҳам бор, сабр-ирода керак. 

Алишер Назар, шоир, ношир:

– Умрага бораман деб йўлга чиққан одам сафар ма-
шаққатларига сабри чидамаса бормагани маъқул. Кутилма-
ганда самолёт кечикиши, меҳмонхонада жой етишмай қо-
лиши, автобус вақтида келмай қолиши табиий ҳол... Шуни 
энди дарров видеога олиб эълон қилиш керакми? Қайси 
фирма шунақа бўлишини хоҳлайди? Нима, сизда қасди бор-
ми унинг? “Йўл азоби – гўр азоби” дегани шу! Унча-мунча 
қийинчиликларга чидайсиз-да. 

Яқинда биттаси интернетга чиқиб олиб “Икки кундан 
бери Мадинада сарсонмиз, қайтиш билетимизнинг вақти 
ўзгартирилибди. Бу нимаси?” деб олиб борган фирманинг 
гўрига ғишт қалаб ётибди. Мўмин одам Мадинада сарсон 
бўладими? Борадиган жойингиз қаердалигини билмайсиз-
ми? Бир соатгина бўлса ҳам ўша муқаддас жойда бўлиш ға-
ниматмасми? 

Умра ибодат. Ҳар бир ибодатнинг машаққати бўла-
ди. Бу йўлда сарфланган ҳар бир нарсанинг (қувватингиз, 
вақтингиз, маблағингиз) ўзига хос ажри бор. Ҳадеб берган 
пулингизни пеш қилаверманг! Аслида сафар машаққати-
ни бўйнига олган одам йўлга чиқиши керак. Умрага бориш 
 Дубайга бориб саёҳат қилишдан фарқ қилади. Гап шундаки, 
айрим одамларнинг зиёратга бориб “сарсон бўлдик”, “кў-
чада қолдик”, “қийналиб кетдик” деб аюҳаннос солишлари 
баъзи нияти бузуқ тоифаларга қўл келяпти. “Мана умрачи-
ларнинг аҳволи, бу ишларни тўхтатиш керак!” деб дарров 
дўмбирасини қўлга олишяпти. Шу керакми сизга?”

Мақоламизни “Зиёрат ва зиёфат чегараси қаер-
да?”, деб бежиз номламадик. Бу икки қутб оралиғида 
ИНСОН деган улуғ хилқат турибди. Иймон, Виждон, 
Инсоф деган муқаддас тушунчалар сизу биз учун 
қанчалар қадрли, қимматли бўлса, ЗИЁРАТ одоби ҳам 
шунчалик азиз ва мукаррамдир. Ҳар қандай тадбир-у 
маросим ҳам эл-улус билан бамаслаҳат бажарилса, 
ортиқча дабдаба-ю асъаса, ҳашам, исрофгарчилик, 
 хўжакўрсин амалларга 
йўл қўйилмайди. 

Ҳаддимизни би-
лайлик, олд-ортимизга 
бир қараб қўяйлик 
энди. “Зиёратингиз 
қабул бўлсин!” дейиш 
қайдаю, “Оббо, эссиз 
шунча исрофгарчилик, 
риёкорлик керакмиди, 
бунча дабдаба Худога-
ям ёқмайди-ку” дейиш 
қайда?!.

    
   

Норқобил ЖАЛИЛОВ,
Ўзбекистонда хизмат  
кўрсатган журналист

ЗИЁРАТ ВА ЗИЁФАТ ЧЕГАРАСИ ҚАЕРДА?

Ҳажга, Умрага бориб келган ҳар бир юртдошимиз маънавият тарғиботчиси бўлиши, 
одамларни яхшиликка бошлаши керак. Афсуски ҳамма жойда ҳам шундай бўлмаяпти. Зиёрат 
баҳона ўзини кўз-кўз қилиш, манманликка берилиш каби бизга ярашмайдиган хунук ҳолатлар 
кўзга ташланяпти.

